
Uvod

Nacionalni saviti nacionalni manjina u pravnom i institucionalnom okviru Republike Srbije pridstavljaje tila za ostvarivanje kulturne autonomije nacionalni manjina. Prema odredbama Zakona o nacionalnim savitima nacionalni manjina, nacionalni savit je organizacija kojoj se zakonom poviravaje određena javna ovlašćenja da učestvuje u odlučivanju el da samostalno odlučiva o pojedinim pitanjima iz oblasti kulture, obrazovanja, obavištavanja i službene upotribe jezika i pisma u cilju ostvarivanja kolektivni prava nacionalne manjine na samoupravu u tim oblastima. Nacionalni savit pridstavlja nacionalnu manjinu u oblasti kulture, obrazovanja, obavištavanja na jeziku nacionalne manjine i službene upotribe jezika i pisma, učestvuje u procesu odlučivanja el odlučiva o pitanjima iz ti oblasti. 
U takom normativnom i institucionalnom okviru, bunjevačka nacionalna manjina je prvi put osnovala nacionalni savit 2003. godine. 
Bunjevački nacionalni savit tokom više od dvadeset godina postojanja i aktivnog rada nastoji da unapridi položaj Bunjevaca u Republiki Srbiji, u skladu sa Ustavom i zakonima Republike Srbije. Naročite napore savit ulaže u poboljšanje stanja u svim oblastima definisanim zakonom, sa posebnim fokusom na očuvanje tradicionalne kulture, posebnosti bunjevačke zajednice i približavanje bunjevačke kulture i posebnosti većinskom stanovništvu i drugim nacionalnim manjinama u Republiki Srbiji. Tokom svi godina postojanja, rad sa mladima iz bunjevačke zajednice pridstavlja jedan od najvažniji ciljova nacionalnog savita, naročito imajuć u vidu važnost prinošenja i očuvanja jezika, kulture (prije svega tradicionalne), i pridanja nacionalne zajednice. 
Nacionalni savit bunjevačke nacionalne manjine jasno pripoznaje važnost sveobuhvatnog i promišljenog rada u svim oblastima koje su savitima povirene zakonom. U cilju unapriđenja položaja Bunjevaca u Republiki Srbiji, bilo je neophodno sve odluke i pravce razvoja definisat strateškim dokumentom koji bi ukazo na moguće i poželjne pravce dilovanja savita. U tu svrhu izrađena je Strategija razvoja obrazovanja, kulture, informisanja i upotribe jezika Bunjevaca u Srbiji (2015-2022). Ovaj strateški dokument umnogome je doprineo jasnom razumivanju prioriteta za rad nacionalnog savita ko tila koje štiti i unapriđiva kolektivna prava nacionalne manjine. 
U savrimenim uslovima i kompleksnom institucionalnom i društvenom kontekstu, strateški dokumenti neophodan su alat za postizanje željeni ciljova. S otim u vezi, Nacionalni savit bunjevačke nacionalne manjine oprediljen je za nastavak dilovanja kroz jasno definisane ciljove, nuz razumivanje pripreka i mogućnosti sa kojima se savit, al i bunjevačka zajednica, suočavaje. Upravo je iz te potribe rođena inicijativa za izradu nove, uvrimenjene strategije rada savita. Postavljajuć realne i dostižne ciljove, strategija je pridviđena za sridnjoročni period i to od 2024. do 2029. godine, nuz priporuke za moguće dugoročne pravce dilovanja. 
Svrha ovog strateškog plana rada savita je definisanje ciljova, aktivnosti i željeni rezultata, mogući partnera, rokova pridviđeni za ostvarivanje aktivnosti i mogući indikatora za mirenje uspišnosti realizacije postavljeni ciljova. Ovaki pristup omogućiva nacionalnom savitu da jasno sagleda šta je iz plana ostvareno, šta je potribno prominit el dopunit, odnosno, da miri postignute rezultate i u skladu s otim definiše nove pravce razvoja. 
Republika Srbija je višenacionalna država, sa brojnim nacionalnim manjinama koje imaje svoje nacionalne savite. Ovaj strateški dokument uzima u obzir zajedničke karakteristike nacionalni manjina i njevi izabrani savita, nuz uvažavanje zajednički karakteristika. U tom se smislu ovaj strateški dokument prije svega zasniva na posebnostima i potribama bunjevačke nacionalne manjine u društvenim, političkim, ekonomskim, kulturnim i drugim uslovima. Strateški plan uzima u obzir kontekst Republike Srbije, Autonomne pokrajine Vojvodina, ko i lokalni samouprava u kojima Bunjevci žive[footnoteRef:1].  [1:  Bunjevci žive u Subatici, Somboru, Novom Sadu i u manjem broju i u drugim mistima naročito u Vojvodini, a strateški plan uzima u obzir i Bunjevce u dijaspori (prije svega u Mađarskoj i Austriji) di takođe iskazuju svoju posebnost iako nisu priznati ko nacionalna manjina, što je slučaj samo u Republiki Srbiji] 

Izradu strateškog plana rada Nacionalnog savita bunjevačke nacionalne manjine iniciro je Savit, razumivajuć važnost pažljivog promišljanja dalji aktivnosti i potribu za ovakim, sveobuhvatnim dokumentom. Izradu strateškog plana podržala je Misija OEBS-a u Srbiji, angažovanjom konsultantkinje Danijele Nenadić, koja je, u bliskoj saradnji sa pridstavnicima nacionalnog savita, izradila nacrt dokumenta. 

Demografske karakteristike bunjevačke nacionalne manjine

Bunjevci u najvećoj miri u Autonomnoj pokrajini Vojvodina, di je i najveći broj Bunjevaca. Prema svim dosadašnjim popisima Bunjevaca je najviše u sivernobačkom okrugu, dok u mnogo manjem broju žive u Zapadnobačkom okrugu, Južnobačkom okrugu, i na kraju vrlo malo u Beogradskom regionu. 
Popis stanovništva 1991. zabilužio je da je Bunjevaca bilo 21.434, a 2002. 20.012, dok je 2011. godine Bunjevaca u Republiki Srbiji bilo 16.706, odnosno 0.43% stanovništva.  
Popis održan 2022. godine utvrdio je da u Republiki Srbiji živi 11.104 Bunjevaca, od čega 5.294 muškaraca i 5.810 žena, odnosno 0,17% od ukupnog broja stanovništva. Rezultati popisa ukazivaje na značajno smanjenje u broju oni koji se izjašnjavaje ko Bunjevci. Brojni su razlozi koji mogu da obrazlože rezultate popisa – od ekonomski migracija, sve manje mladog stanovništva do nedovoljne promocije važnosti popisa i nerazumivanja značaja etničkog opridiljenja za opstanak i razvoj zajednice. Jedan od problema koji se poslidnji deset godina kristaliso jeste da jedan broj Bunjevaca ne pripoznaje potribu za iskazivanjom nacionalnog identiteta na popisu, nit poslidice koje smanjenje broja izjašnjeni ko Bunjevaca utiče na očuvanje kulture, prije svega tradicionalne, ko i zaštiti kolektivni prava Bunjevaca u Republiki Srbiji. Dostupni izvori navode da je jedan broj Bunjevaca svistan svojeg identiteta – koristi bunjevački jezik, niguje običaje i tradiciju, obilužava bunjevačke praznike i to smatra dovoljnim za očuvanje pomenutog identiteta. Mora se uzet u obzir postojanje višestruki identiteta u bunjevačkoj zajednici, ko i velik broj mišoviti brakova, u čemu, takođe, triba tražit razloge za rezultate popisa.
Važno je naglasit da broj pripadnika nacionalne zajednice nije jedini i isključivi kriterijum za postojanje i razvoj te zajednice, nit za rad i dilovanje nacionalnog savita. Jedared stečena prava na kulturnu autonomiju ne mogu bit opovrgnuta nit ukinuta, što, u ovom slučaju, ohrabriva Bunjevce u Republiki Srbiji da osmisle nove načine promovisanja i unapriđenja svojeg posebnog identiteta. 
Ipak, broj pripadnika nacionalne manjine jeste važan faktor, naročito za unapriđenje rada savita i stoga je ovaj strateški dokument od velike važnosti. Tokom razgovora sa pridstavnicima nacionalnog savita više puti je ponovljena neophodnost većeg angažmana savita u promovisanju bunjevačkog identiteta nuz razumivanje svi pripreka i okolnosti sa kojima se zajednica suočava. Kritički osvrt savita prema dosadašnjim aktivnostima i jasno izražena potriba da se pronađu novi i efikasniji načini rada, dobra je polazna tačka za poboljšanje položaja Bunjevaca u Republiki Srbiji. 
Smanjenje broja Bunjevaca triba posmatrat i u kontekstu ukupnog smanjenja stanovništva u Republiki Srbiji, al i smanjenja broja gotovo svi nacionalni manjina (koji ima 11,5% u ukupnom stanovništvu). 
Ko što je navedeno, Bunjevci tradicionalno žive u Vojvodini (98,60%), a najviše Bunjevaca je u Varoši Subatici (9.060), u kojem je bunjevački jezik u službenoj upotribi, pa zatim u Somboru (1.324). Bunjevačka zajednica nije razuđena ko nike druge nacionalne manjine, pa tu činjenicu triba posmatrat ko pridnost za dilovanje nacionalnog savita i određivanje strateški prioriteta. Značajno je lakše obezbidit obrazovanje i informisanje, a zatim i ostvarivanje drugi kolektivni prava kad je zajednica koncentrisana na relativno malom prostoru, ko i racionalnu upotribu ograničeni budžetski sridstava.
Za potribe izrade strategije neophodno je podvuć još nike demografske razlike unutar same zajednice. Najpre, jedan dio Bunjevaca živi u ruralnim područjima i bavi se poljoprivridom, dok je većina nastanjena u gradovima i bavi se različitim poslovima. Drugo, Bunjevci dile sudbinu većinskog stanovništva i mnogi drugi zajednica, te je i kod Bunjevaca mnogo brojnija starija no mlada populacija. Treće, zabilužena je velika „ekonomska“ migracija Bunjevaca u poslidnji deset godina i to uglavnom mladi el pripadnika sridnje generacije koji su mogli značajno da doprinesu očuvanju i razvoju bunjevačke zajednice u Republiki Srbiji. Na poslitku, jedan od veliki izazova za savit jeste kako da najbolje uskladi i artikuliše potribe svi generacija Bunjevaca u Republiki Srbiji, tako da oslikavaje tradiciju i kulturu Bunjevaca, nuz istovrimenu komunikaciju sa mladim naraštajom i njevim doživljajom nacionalnog identiteta.
Ovaj strateški dokument ima za cilj da ponudi moguća rišenja navedeni izazova. Nacionalni savit bunjevačke nacionalne manjine ima najveću odgovornost da odgovori na sve pomenute izazove.

Nacionalni savit bunjevačke nacionalne manjine
a) Istorijat rada Nacionalnog savita bunjevačke nacionalne manjine

Prvi saziv Nacionalnog savita bunjevačke nacionalne manjine izabran je 2003. godine. Elektorska sidnica održana je 23. februara 2003. godine, a Rišenje o registraciji Nacionalnog savita bunjevačke nacionalne manjine doneto je 22. jula 2003. godine. Osnivanjom savita, Bunjevci su dobili status nacionalne manjine u Republiki Srbiji koja, po zakonu, ima pravo na osnivanje nacionalnog savita. Republika Srbija je matična država bunjevačke nacionalne manjine. 
Drugi Nacionalni savit bunjevačke nacionalne manjine izabran je 2010. godine, nakon usvajanja Zakona o nacionalnim savitima nacionalni manjina, i to na neposridnim izborima nuz formiran poseban birački spisak. Nacionalni savit bunjevačke nacionalne manjine prolazio je kroz niz iskušenja, uključujuć i dva raspuštanja, 2010. i 2014. godine, tokom koji je Privrimeni organ upravljanja rukovodio radom savita. 
Na neposridnim izborima održanim 2014. godine izabran je treći saziv Nacionalnog savita. 
U novembru 2018. godine, takođe na neposridnim izborima, izabran je četvrti saziv Nacionalnog savita bunjevačke nacionalne manjine. 
Aktuelni, peti saziv nacionalnog savita, izabran je na neposridnim izborima 2022. godine. Nacionalni savitima 19 članova, a pridsidnica je dr Suzana Kujundžić Ostojić. 
b) Javna ovlašćenja savita
Nacionalni savit bunjevačke nacionalne manjine usvojio je Statut 11. jula 2003. godine prema kojem se savit definiše ko organizacija kojoj se zakonom poviravaje određena javna ovlašćenja da učestvuje u odlučivanju el da samostalno odlučiva u pojedinim pitanjima iz oblasti kulture, obrazovanja, obavištavanja i službene upotribe jezika i pisma u cilju ostvarivanja kolektivni prava bunjevačke nacionalne manjine na samoupravu u tim oblastima. Savit broji 19 (devetnaest) članova i ima pridsidnika/cu, izvršni odbor, odbore za obrazovanje, kulturu, obavištavanje i službenu upotribu jezika i pisma. Pored navedenog, savit bira i zaminika/cu i dva potpridsidnika/ce. Prema Statutu, a u skladu sa Zakonom o nacionalnim savitima nacionalni manjina, savit ima ovlašćenja da:
· Donosi i minja Statut i druge akte nacionalnog savita;
· Donosi finansijski plan, finansijski izvištaj i završni račun;
· Raspolaže sopstvenom imovinom;
· Odlučuje o nazivu, simbolima i pečatu nacionalnog savita;
· Utvrđiva pridloge nacionalni simbola, znaminja i praznika nacionalne manjine;
· Osniva ustanove, udruženja, fondacije, privridna društva u oblastima kulture, obrazovanja, obavištavanja i službene upotribe jezika i pisma;
· Pridlaže pridstavnika nacionalne manjine u Savitu za međunacionalne odnose u jedinici lokalne samouprave;
· Pridlaže Republiki, Autonomnoj pokrajini el jedinici lokalne samouprave, ko osnivaču ustanove, utvrđivanje ustanove od posebnog značaja;
· Inicira, odnosno pridlaže Republiki, Autonomnoj pokrajini el jedinici lokalne samouprave ko osnivaču ustanove, koja je, u skladu sa zakonom, utvrđena za ustanovu od posebnog značaja za nacionalnu manjinu, prinos osnivački prava;
· Ustanovljava i dodiljiva priznanja;
· Inicira donošenje i prati sprovođenje zakona i drugi propisa iz oblasti kulture, obrazovanja, obavištavanja i službene upotribe jezika i pisma;
· Učestvuje u pripremi propisa i pridlaže izminu i dopunu propisa kojima se uređivaje Ustavom garantovana prava nacionalni manjina u oblasti kulture, obrazovanja, obavištavanja i službene upotribe jezika i pisma;
· Inicira donošenje, odnosno izmine i dopune posebni propisa i privrimeni mira u oblastima u kojima se ostvariva pravo na samoupravu, radi postizanja pune ravnopravnosti izmed pripadnika nacionalne manjine i građana koji pripadaje većini;
· Podnosi pritužbu Zaštitniku građana, pokrajinskom i lokalnom Ombudsmanu i drugom nadližnom organu, kad procini da je došlo do povride Ustavom i zakonom zagarantovani prava i sloboda pripadnika nacionalni manjina;
· Podnosi pritužbu iz tačke 14 ovog člana u ime pripadnika nacionalne manjine;
· Zauzima stavove, pokreće inicijative i priduzima mire u vezi sa svim pitanjima koja su neposridno povezana sa položajom, identitetom i pravima nacionalne manjine;
· Donosi poslovnik o svojem radu;
· Odlučiva o drugim pitanjima koja su mu povirena zakonom.
Savit ima pridsidnika/cu, zaminika/ca i dva potpridsidnika koji pomažu pridsidniku/ci u radu i resorno, teritorijalno i stručno su zaduženi za određene oblasti. Izvršni odbor je izvršni organ savita, ima pet članova a čine ga pridsidnik/ca, zaminik/ca i tri člana/ice. Savit ima četri odbora: 
· Odbor za obrazovanje;
· Odbor za kulturu;
· Odbor za obavištavanje;
· Odbor za službenu upotribu jezika i pisma. 
Finansijska sridstva za rad savita obezbiđuju se iz budžeta Republike Srbije, Autonomne pokrajine Vojvodine i budžeta jedinica lokalne samouprave, donacija i ostali prihoda. 
Sidište Nacionalnog savita bunjevačke nacionalne manjine je u Subatici.









Analiza konteksta

U ovom dilu Strategije kratko ćemo se osvrnit na analizu političkog, ekonomskog, društvenog, tehnološkog, pravnog i konteksta ukupnog okruženja (PESTLE analiza). Smatramo važnim da u najkraćem podvučemo najvažnije elemente za razumivanje konteksta u kojima radi savit jel je brez takog osvrta nemoguće izradit kvalitetnu i sveobuhvatnu strategiju. 
Bunjevci vikovima žive na teritoriji Republike Srbije, a karakteriše ji specifična kultura i običaji, ko i jezik. Važno je napominit da je Republika Srbija matična država Bunjevaca i da su Bunjevci, mada posebna nacionalna zajednica, privrženi pripadnici društva i da su svojim odlukama i postupcima bitno doprinosili i doprinose napritku Republike Srbije. Bunjevci imaje odlične odnose sa većinskim stanovništvom koje nikad nisu opterećivali sukobi i nerazumivanje, što pridstavlja dobar osnov za njevu punu integraciju u okviru zakonodavnog i institucionalnog okvira Republike Srbije. Bunjevci, takođe, održavaje dobre odnose sa drugim nacionalnim manjinama u Srbiji i otvoreni su za saradnju sa svima, nuz puno uvažavanje i podvlačenje svoji posebnosti u odnosu na druge nacionalne manjine. Bunjevačka zajednica se, ipak, suočava sa brojnim izazovima i sporenjima o svom postojanju, koje nastoji da privaziđe kroz demokratski dijalog i otvoren pristup prema svima, nuz zadržavanje i unapriđenje svoji prava i posebnosti. 
Ko što je navedeno, Srbija se suočava sa negativnim demografskim trendovima, velikim odlivom stanovništva i starenjom populacije, a istu sudbinu dili i bunjevačka zajednica. Ovaj negativni trend bitno utiče na zajednicu, pa s otim i na rad savita i ograničava mogućnosti za postizanje željeni ciljova. Najveća zabrinutost se svakako ogleda u sve manjem broju mladi Bunjevaca koji ostaju da žive u svojim mistima i nastavljaje da niguju svoj bunjevački identitet. Tokom istraživanja naglašeno je i da ima mnogo mišani brakova i porodica i da je to, takođe, jedan od razloga smanjenja broja Bunjevaca u Srbiji. Značajno smanjenje broja Bunjevaca na poslidnjem popisu je zabrinjavajuć podatak, naročito imajuć u vidu i potencijalno smanjenje finansijski sridstava za rad savita kojem je osnovni cilj unapriđenje položaja bunjevačke manjine al i broja članova savita. 
Negativni ekonomski trendovi odražavaje se i na bunjevačku zajednicu. naročito imajući u vidu da Bunjevci iako nije jedini kriterijum i zamajac za rad Savita, budžet kojim raspolaže savit je dovoljan tek da zadovolji osnovne potribe savita u svim oblastima povirenim zakonom, dok je za finansiranje novi, inovativni programa i projekata koji bi doprineli razvoju zajednice, neophodno imat sridstva i iz drugi izvora. Bunjevački savit, ko i drugi nacionalni saviti koji su u sličnoj situaciji, smatraje važnim da Republika Srbija pronađe način dodatnog finansiranja njevog rada, s obzirom da Bunjevci nemaje „drugu“ matičnu državu iz koje bi dobijali značajna sridstva za rad savita. Savit nema zakonske mogućnosti da konkuriše na projekte, a udruženja često nemaje dovoljno kapaciteta da konkuriše na mnoge projekte i s otim povećaje broj aktivnosti, pa je to jedna od važni oblasti koje bi tribalo unapridit.
Ulaganje u obrazovanje mladi Bunjevaca mora bit jedan od primarni strateški prioriteta u radu savita. Brojne pripreke stoje prid savitom kad je rič o unapriđenju obrazovanja za mlade Bunjevce – od izazova sa održavanjom nastave Bunjevačkog jezika sa elementima nacionalne kulture u osnovnim i sridnjim škulama, uklapanje rasporeda časova na nivou škule, a u sridnjim škulama i dodatne obaveze pridavača koji rade u drugim škulama, nedostatka udžbenika, manjka nastavnog kadra do problema u finansiranju projekata iz oblasti obrazovanja. 
Pravni kontekst definisan je nizom zakonski rišenja o položaju i pravima nacionalni manjina u Republiki Srbiji, po kojima bunjevačka manjina ostvaruje prava, uključujuć i pravo na osnivanje nacionalnog savita nacionalne manjine, ko i dilokrug rada savita u četiri najvažnije oblasti – kultura, obrazovanje, obavištavanje i službena upotriba jezika i pisma. Uvažavajuć napridak koji je Republika Srbija učinila usvajanjom zakona koji se tiču zaštite prava i unapriđenja položaja nacionalni manjina, Nacionalni savit bunjevačke nacionalne manjine smatra važnim pronalaženje pravni rišenja za nacionalne manjine kojima je matična država Srbija, što bi umnogom doprinelo većoj efikasnosti u radu bunjevačkog nacionalnog savita.
Zakonodavni okvir Republike Srbije u pogledu zaštite prava nacionalni manjina pruža značajne mogućnosti nacionalnim manjinama da niguju svoju posebnost. Saradnja bunjevačkog savita sa institucijama Republike Srbije je tradicionalno dobra. No, činjenica da je Srbija matična država Bunjevaca ponekad dovodi u teži položaj bunjevačku zajednicu nego što je to slučaj sa manjinama kojima je koja druga država matična, što u praksi često dovodi do osićaja nedovoljne pripoznatosti Bunjevaca i svakako otežava nastojanja za održanje posebnosti bunjevačke zajednice. Stoga je nacionalni savit na ovu činjenicu ukazo državnim organima, od koji očekiva moguće rišenje navedenog problema.
Imajuć u vidu ovako specifičan kontekst u kojem žive i rade Bunjevci, osvrćemo se kratko i najvažnije aktere i zainteresovane grupe za rad savita. To su, prije svega, pripadnici bunjevačke zajednice u Srbiji, članovi Savita i zaposleni u savitu, ustanove, udruženja, ministarstva, institucije Republke Srbije, Autonomne pokrajine Vojvodina i lokalne samouprave, politički akteri, mediji, ukupna javnost, stručnjaci, volonteri, donatori i međunarodne organizacije.
Na poslitku, važno je još jednom naglasit da bunjevački nacionalni savit ima obavezu i misiju da unapridi položaj Bunjevaca u Republiki Srbiji, u okviru konteksta koji je kratko pridstavljen.






Analiza snaga, slabosti, pritnji i izazova (SWOT analiza)
U ovom dilu će bit pridstavljena SWOT analiza koja je, takođe, značajna za definisanje strateški prioriteta. Ova analiza služi, prije svega, za sagledavanje situacije u kojoj se nalazi nacionalni savit, kako bi na osnovu tog mogli da budu definisani realistični strateški ciljovi i prateće aktivnosti. 

	SNAGE
	MOGUĆNOSTI

	Uspostavljen Nacionalni savit
*Ustanovljeni odbori za kulturu, obrazovanje, obavištavanje i službenu upotribu jezika i pisma
*Saradnja sa institucijama Republike Srbije
*Saradnja sa institucijama Autonomne pokrajine Vojvodine
*Saradnja sa jedinicama lokalne samouprave
*Učešće u radu Koordinacije nacionalni savita nacionalni manjina
* Učešće u radu Republičkog savita za nacionalne manjine
*Lojalnost Republiki Srbiji ko matičnoj državi
*Postojanje ustanova i organizacija za unapriđenje položaja Bunjevaca


	*Unapriđenje položaja zajednice kroz definisanje jasni, objektivni i ostvarivi strateški ciljova
*Projektno finansiranje za definisane prioritete
* Povezivanje sa drugim nacionalnim manjinama u Srbiji kojima je Srbija matična država
*Povezivanje sa drugim nacionalnim manjinama u Evropi brez matične države
*Podizanje vidljivosti bunjevačke kulture i posebnosti u Republiki Srbiji, al i šire
*Korišćenje EU i drugi fondova naminjeni nacionalnim manjinama
*Organizovanje obuka za unapriđenje rada savita u svim oblastima
*Privlačenje mladi iz bunjevačke zajednice da se aktivnije uključe u rad savita i osmišljavanje programa i projekata
* Ustanovljavanje posebnog odbora za mlade u okviru savita
*Saradnja sa drugim nacionalnim savitima, povezivanje i usaglašeno dilovanje
*Primeri dobre prakse iz države, regiona i Evrope koji bi mogli da budu primenjeni u bunjevačkoj zajednici
* Direktan rad sa zajednicom u cilju jačanja povezanosti i izgradnje identiteta

	SLABOSTI
	PRITNJE

	*Nedovoljan budžet 
* Nemogućnost većeg angažovanja članova/ca savita jel su obuke, sastanci na nivou Republike, Pokrajine i lokalne samouprave u toku radnog dana kada su zainteresovani na svom poslu
*Nedovoljna povezanost zajednice 
*Nedovoljan broj zaposleni i angažovani u savitu
*Nedovoljan uticaj na državne institucije zbog malog broja Bunjevaca
*Nedovoljna obavištenost Bunjevaca o značaju održanja identiteta
*Nedostatak aktivizma med Bunjevcima, naročito mladi
*Nedovoljno iskorišćene mogućnosti projektnog finansiranja iz međunarodni fondova
*Nedovoljno znanje u pisanju projekata i pronalaženju donatorski sridstava iz međunarodni fondova

	*Smanjenje broja Bunjevaca 
*Starenje zajednice
*Asimilacija Bunjevaca
*Nepriznavanje bunjevačke zajednice od strane drugi nacionalni manjina
*Podile u nacionalnom savitu i nejedinstvo u dilovanju
*Politička nestabilnost
*Ekonomska nestabilnost




















VIZIJA NACIONALNOG SAVITA BUNJEVAČKE NACIONALNE MANJINE

Vizija Nacionalnog savita je da u naredni pet godina unapridi, osnaži i strateški usmiri svoje aktivnosti i rad, imajuć u vidu da je savit tilo koje zastupa legitimne interese i potribe Bunjevaca u Republiki Srbiji u oblasti kulture, obrazovanja, obavištavanja i službene upotribe jezika i pisma.

MISIJA NACIONALNOG SAVITA BUNJEVAČKE NACIONALNE MANJINE

Misija Nacionalnog savita je da obezbidi da sve aktivnosti, programi i projekti Savita i organizacija Bunjevaca, u saradnji sa drugim zainteresovanim stranama, doprinesu očuvanju i napritku bunjevačke zajednice koja živi u Republiki Srbiji.










STRATEŠKI PRAVCI RADA BUNJEVAČKOG NACIONALNOG SAVITA U OBLASTI KULTURE

Prava nacionalni manjina u oblasti kulture garantovana su Ustavom, zakonima i pravno obavezujućim međunarodnim dokumentima. 
Ustav Republike Srbije u članu 79 kaže da pripadnici nacionalni manjina u Republiki Srbiji imaju pravo: na izražavanje, čuvanje, nigovanje, razvijanje i javno izražavanje nacionalne, etničke, kulturne i virske posebnosti.
Zakon o zaštiti prava i sloboda nacionalni manjina garantuje pravo manjinama na nigovanje kulture i tradicije, te osnivanje posebni kulturni, umitnički i naučni ustanova, društava i udruženja u cilju očuvanja, unapriđenja i razvoja kulturne posebnosti i očuvanja nacionalnog identiteta nacionalne manjine.
Zakon o kulturi, Zakon o bibliotečko-informacionoj dilatnosti i Zakon o kulturnim dobrima sadrže odredbe važne za funkcionisanje nacionalni savita nacionalni manjina. Međunarodni dokumenti koje je Srbija potpisala, poput Okvirne konvencije za zaštitu nacionalni manjina i Evropske povelje o regionalnim el manjinskim jezicima, značajno doprinose očuvanju i razvijanju kulture nacionalne manjine. 
Najvažniji partneri nacionalni savita u oblasti kulture su: Ministarstvo kulture, Nacionalni savit za kulturu, Pokrajinski sekretarijat za kulturu, javno informisanje i saradnju sa virskim zajednicama, arhivi, jedinice lokalne samouprave, ustanove kulture (domovi kulture, biblioteke, pozorišta).
Osnovne škule u kojima se uči bunjevački jezik:
1.)          Osnovna škula „Matija Gubec“ – Tavankut
2.)          Osnovna škula „Ivan Milutinović“ – Subatica i Mala Bosna
3.)          Osnovna škula „Vuk Karadžić“ – Bajmak
4.)          Osnovna škula „Pionir“ – Stari Žednik
5.)          Osnovna škula „Bosa Milićević“ – Novi Žednik
6.)          Osnovna škula „Sveti Sava“ – Subatica
7.)          Osnovna škula „Sečenji Ištvan“ – Subatica
8.)          Osnovna škula „Majšanski put“ – Subatica
9.)          Osnovna škula „Matko Vuković“ – Subatica
10.) Osnovna škula „Đuro Salaj“ – Subatica
11.) Osnovna škula „Sonja Marinković“ - Subatica

Sridnje škule:
		Hemijsko tehnološka sridnja škula
		Tehnička škula “Ivan Sarić”
		Politehnička sridnja škula	
Udruženja u registru bunjevački udruženja:
· Bunjevačka matica – Subatica
· Udruženje građana “Bunjevačko kolo” – Sombor
· Bunjevački kulturni centar Subatica
· Udruženje građana “Bunjevačka vila” – Mala Bosna
· Bunjevački kulturni centar Bajmak
· Kulturno umitničko društvo “Bratstvo” – Subatica
· Kulturno umitničko društvo “Aleksandrovo” – Subatica
· Bunjevački edukativni i istraživački centar “Ambrozije Šarčević” – Subatica
Ustanove kulture, obrazovanja i informisanja:
· Ustanova kulture “Centar za kulturu Bunjevaca” – Subatica
· Fondacija “Mijo Mandić” - Subatica
· Novinsko izdavačka ustanova “Bunjevački informativni centar” - Subatica
Za svaku nacionalnu zajednicu kultura pridstavlja jedan od najznačajniji elemenata za njezino postojanje i razvoj. Kako je Srbija kulturno raznolika država, što je svakako jedna od njeni najveći pridnosti, neophodno je pažljivo osmislit načine održanja i promovisanja kultura nacionalni manjina. U kontekstu ovog dokumenta naglašavamo da su bunjevačka kultura i tradicija integralni dio kulturnog nasliđa Republike Srbije.
Bunjevački savit se, na osnovu nadližnosti povireni zakonima, stara o očuvanju tradicionalne kulture i kreiranju novi, kreativni i savrimeni kulturni politika za promovisanje bunjevačke kulture i tradicije. Nacionalni savit definiše ciljove i zadatake u oblasti kulture, odnosno konkretne mire i aktivnosti. Ovo je potkrepljeno i zakonskim rišenjom da saviti mogu bit osnivači medijski ustanova, galerija i/el drugi ustanova kulture. Takođe je pridviđeno da saviti mogu proglasit ustanove od posebnog značaja za očuvanje kulture određene nacionalne manjine, da utvrde koje su to ustanove i manifestacije od posebnog značaja za očuvanje, unapriđenje i razvoj posebnosti i nacionalnog identiteta nacionalne manjine. Zakon omogućiva bunjevačkom savitu da pridloži listu najznačajni kulturni dilatnika iz oblasti kulture i da odredi datume značajne za Bunjevce:
· 02. februar „Dan Velikog prela“
· 23. februar „Dan prvog Nacionalnog savita“
· 15. avgust „Dan Dužijance“
· 25. novembar „Dan kad je 1918. godine u Novom Sadu održana Velika Narodna skupština Srba, Bunjevaca i ostali Slovena“
Nacionalni savit ima ovlašćenje da utvrdi i štiti pokretna i nepokretna kulturna dobra koja su od posebnog značaja za zajednicu. Nacionalni savit sridstva mož obezbidit kroz finansiranje iz budžeta Ministarstva kulture, Pokrajinskog sekretarijata, jedinica lokalne samouprave, budžetksi fond za nacionalne manjine i donacija. 
U strategiji rada Nacionalnog savita bunjevačke nacionalne manjine kulturu definišemo ko pravo Bunjevaca na izražavanje i očuvanje sopstvene tradicije, običaja i prakse. Nacionalni savit Bunjevaca definiše prioritete u oblasti kulture na osnovu zakona i Statuta Nacionalnog savita.
Za dobro definisanje kulturne politike Bunjevaca u naredni pet godina, neophodno je procinit sadašnje stanje i postignute rezultate i, na osnovu tog uvida, definisat nove ciljove i prateće aktivnosti. 
Kulturuno nasliđe Bunjevaca je bogato i nastajalo je vikovima unatrag. Bunjevačka kultura i tradicija, ko posebna u odnosu na kulturne tradicije drugi nacionalni manjina, dio je kulture Republike Srbije i obogaćiva je i dodaje na kvalitetu. Kultura je za Bunjevce izuzetno važna, jel se priko nje održava i razvija zajednica i postiže važan cilj – povezivanje članova zajednice i izgradnja snažnog nacionalnog, bunjevačkog identiteta. 
Homogenost Bunjevaca koji uglavnom žive u Subatici i Somboru, odnosno na siveru Bačke, olakšava organizovanje kulturni aktivnosti i rad savita i odbora za kulturu. S obzirom da je zajednica malobrojna (u odnosu na druge nacionalne manjine), te da raspolaže ograničenim sridstvima, to dosadašnje kulturne politike i aktivnosti savita nisu u potpunosti odgovorili potribama zajednice, al i izazovima novog doba u kojem je potribno pronać nove modele približavanja tradicionalne kulture naročito mlađim generacijama. 
S otim u vezi, ciljovi Nacionalnog savita i Odbora za kulturu u ovoj oblasti uključuju dvi oblasti – kulturno nasliđe i razvoj savrimenog stvaralaštva Bunjevaca. Nacionalni savit Bunjevaca je još prije 14 godina prijavio zaštitu kulturno nematerijalne baštine, no do sad nema rišenja u vezi s ovim pitanjom. 
Kulturno nasliđe Bunjevaca, kako je već ričeno, bogato je i prožima se sa kulturnim nasliđom većinskog naroda. O bogatstvu kulture Bunjevaca svidoče brojni izvori pohranjeni u arhivima muzeja, crkava i biblioteka u Srbiji, al i u drugim državama, poput Bosne i Hercegovine, Austrije, Mađarske, Hrvatske, Rumunije, Italije – Vatikana, itd[footnoteRef:2]. Etnografski muzej u Beogradu, Vojvođanski muzej u Novom Sadu, Matica srpska, Istorijski arhiv, varoški muzeji i varoške biblioteke Subatice i Sombora čuvaje brojna kulturna dobra Bunjevaca. Po saznanjima Nacionalnog savita, značajan dio kulturnog nasliđa Bunjevaca nalazi se u privatnim kolekcijama i/el kod zainteresovani pojedinaca. Jedan od ciljova savita jeste da i ta kulturna dobra budu dostupna bunjevačkoj zajednici, al i društvu u cilini. Iz tog razloga i od ti podataka je napravljen Virtuelni muzej bački Bunjevaca – Centar za kulturu Bunjevaca. [2: 2 Strategija razvoja obrazovanja, kulture, informisanja i upotribe jezika Bunjevaca u Srbiji (2015 – 2022)] 

Izazovi sa kojima se suriće bunjevačka kultura i tradicija, tiču se pokušaja negiranja bunjevačke kulture, i to prije svega, od drugi nacionalni manjina u Republiki Srbiji i njevi matični država, koje smatraje da su Bunjevci dio drugog naroda. Ova strategija, mada uzima u obzir pokušaje asimilacije, za cilj ima definisanje načina za privazilaženje ovog, al i ostali izazova. Najvažnija polazišna tačka za dalji razvoj bunjevačke kulture jeste pripoznatost posebnosti Bunjevaca od države i zakonima definisana prava koja se ne mogu smanjivat el ukidat.
Kultura Bunjevaca cvatala je tokom 18. i 19. vika, ko i u prvoj polovini 20. vika. U drugoj polovini 20. vika, nakon zabrane postojanja Bunjevaca u SFRJ, dolazi do tektonski promina i ukidanja mogućnosti za izražavanje bunjevačkog identiteta u svim sferama, pa tako i u kulturi. Iako je ovaj period bio izuzetno težak za Bunjevce i nano mnogo štete, zajednica je od 1990. doživila ponovni razvoj i od tad nastoji dalje unapridit svoje kulturne politike. Najvažniji rezultat je svakako uvođenje bunjevačkog jezika sa elementima nacionalne kulture u osnovne i sridnje škule, standardizacija i službena upotriba jezika i pisma u Subatici, te osnivanje i funkcionisanje nacionalnog savita, institucija i udruženja, brojna izdanja iz oblasti beletristike, istorije, heraldike, narodne knjižvenosti i muzike.
Kulturni život Bunjevaca organizovan je najviše na teritoriji varoši Subatice i Sombora. Od početka rada ustanovljeno je nikoliko značajni organizacija iz oblasti kulture:
· Bunjevački kulturni centar Subatica, osnovan 31.7.1992. godine
· Bunjevačka prosvitna matica, osnovana 1927. godine, obnovljena ko Bunjevačka matica 10.9.1995. godine
· Udruženje građana „Bunjevačko kolo“ Sombor osnovano 1921. godine, reosnovano 06.10.2000. godine
· Bunjevački kulturni centar Bajmak osnovan 19.03.2005. godine
· Udruženje građana „Bunjevci“ Novi Sad, osnovano 12.01.2010. godine
· KUDŽ „Bratstvo“ Subatica, osnovano 01.10.1945. godine
· Kulturno umitničko društvo „Aleksandrovo“ Subatica, osnovano 26.2.1976. godine
· Udruženje građana „Bunjevačka vila“ Mala Bosna, osnovano 9.11.2011. godine
· Bunjevački istraživački i edukativni centar „Ambrozije Šarčević“ Subatica, osnovan 09.02.2015. godine
· Ustanova kulture „Centar za kulturu Bunjevaca“, osnovana 27.10.2015. godine
U kratkom osvrtu na glavne programe i aktivnosti navedeni organizacija najprije izdvajamo dilovanje kulturno umitnički društava. Ko što je slučaj i kod drugi nacionalni manjina, kultura se uglavnom veziva za održanje i promovisanje tradicije, pa je stoga, za Bunjevce, izuzetno važno postojanje KUD-ova koji prinose bunjevačku tradiciju mlađim genracijama. KUD-ovi i njeve aktivnosti dobro komuniciraje sa jednim dilom zajednice, dok je neophodno njevo dilovanje i važnost približit mladima, za koje je potribno osmislit nove programe. Kulturni centri i udruženja građana Bunjevaca u svojim aktivnostima nastoje promovisat tradicionalnu kulturu i razvit novu, savrimenu kulturu. Glavne kulturne manifestacije i aktivnosti Bunjevaca uključivaje:
· Obilužavanje nacionalnog praznika 02. februar „Dan Velikog prela“
· Obilužavanje nacionalnog praznika 23. februar „Dan izbora prvog nacionalnog savita“
· Posvećenje žita
· Ris
· Pletenje slame i radionice slamarstva
· Obilužavanje nacionalnog praznika 15. avgust „Dan Dužijance“
· Kraljice na Dove
· Priskakanje vatre
· Obilužavanje nacionalnog praznika 25. novembar „Dan kad je 1918. godine u Novom Sadu održana Velika Narodna skupština Srba, Bunjevaca i ostali Slovena“
· Božićne i Uskršnje izložbe, manifestacije i aktivnosti
· Dani bunjevačke kulture
· Izdavaštvo, promocije knjiga, pisničke večeri
· Slikarska kolonija
· Virtuelni muzej bački Bunjevaca
Kulturne ustanove i udruženja Bunjevaca sprovode i niz drugi programa i projekata, med kojima izdvajamo projekte iz oblasti promovisanja bunjevačke kulture u Subatici, Somboru i na području AP Vojvodina, dane bunjevačke kulture, organizovanje izložbi, radionica, koncerata i brojni drugi kulturni događaja, izradu i promociju bunjevačkog kalendara.
Nikoliko je najvažniji pripreka u očuvanju i razvijanju bunjevačke kulture:
1) Ograničena sridstva kojima raspolaže nacionalni savit i ograničene mogućnosti za finansiranje iz budžeta Republike Srbije
2) Nedostatak ustanova za očuvanje, nigovanje i promovisanje tradicionalne i savrimene kulture Bunjevaca
3) Nedovoljan broj članova zajednice uključeni u programe i projekte u oblasti kulture
4) Nedovoljna obučenost za pisanje projekata za kulturne projekte i pronalaženje donatorski sridstava
5) Nedovoljna komunikacija i povezivanje sa ustanovama i organizacijama kulturne dilatnosti u državi i regionu
6) Nedovoljna informisanost o bunjevačkoj kulturi i posebnosti u AP Vojvodina i Republiki Srbiji
7) Nedovoljno razvijeni kapaciteti udruženja građana za obezbiđivanje sridstava za projekte promovisanja tradicionalne kulture i savrimenog stvaralaštva za fondove koji nisu lokalna samouprava, pokrajina el ministarstva
8) Nedefinisan knjižni fond na bunjevačkom jeziku u bibliotekama u Subatici, Somboru i na teritoriji AP Vojvodina
9) Nedovoljno iskorišćene mogućnosti savrimeni tehnologija u razvoju kulturni projekata i nedovoljna uključenost mladi u savrimeno stvaralaštvo.

STRATEŠKI CILJOVI U OBLASTI KULTURE

Opšti cilj: Očuvanje kulturne tradicije i unapriđenje savrimenog stvaralaštva Bunjevaca
Posebni ciljovi: 
· Da Bunjevačka matica postane institucija osnovana od strane Republike Srbije i Autonomne pokrajine Vojvodine 
· Promovisanje bunjevačke kulture i stvaralaštva u AP Vojvodina i Republiki Srbiji
· Razvijanje novi kvalitetni kulturni programa i projekata
· Organizovanje većeg broja kulturni manifestacija i programa koji promovišu kulturu i tradiciju Bunjevaca, ko i savrimeno stvaralaštvo
· Obezbiđivanje dodatni sridstava za programe i projekte iz oblasti kulture
· Uključivanje mladi iz zajednice u osmišljavanju aktivnosti u cilju promocije tradicije i/el razvoju savrimene bunjevačke kulture
Kako bi postavljeni opšti i posebni ciljovi bili ostvareni u naredni pet godina, u nastavku su navedene moguće aktivnosti koje doprinose ostvarivanju zacrtani ciljova.
	Aktivnost
	Učesnici
	Vrimenski rok
	Indikatori ispunjenosti cilja
	Izvor finansiranja
	Napomine

	Definisanje potriba bunjevačke zajednice u oblasti kulture





· Bunjevačka matica institucija suosnovana od strane Republike Srbije i Autonomne pokrajine Vojvodine 

	Nacionalni savit
Udruženja građana







Bunjevačka matica – inicijativa za pristruktuisanje u instituciju suosnovanu od strane Republike Srbije i AP Vojvodine

Informisanje 
Nacionalnog savita bunjevačke nacionalne manjine o donetoj odluki Matice i traženje podrške od istog.

Sprovođenje inicijative od strane Bunjevačke matice 

	do kraja 2024. godine







Godinu dana 
	Urađeno istraživanje (anketa) i definisane potribe zajednice





Sastanci u Bunjevačkoj matici na nivou odbora i donošenje odluke o inicijativama
	Nacionalni savit
Donatori








Republika Srbija i AP Vojvodina
	Za pravilno definisanje budući kulturni politika i programa savita, neophodno je uradit istraživanje koje će obuhvatit sve segmente zajednice. Kulturne politike mogu  doprinet očuvanju zajednice samo ako adekvatno odgovore na izazove i budu ciljane na sve građane. Stoga je neophodno ustanovit kulturne potribe tako da obuhvate i, ponekad, različite zahtive pripadnika zajednice. Istraživanje triba da definiše programe za mlade, starije, ruralno i urbano stanovništvo.







	Analiza i dopuna dokumenta o manifestacijama i ustanovama od posebnog značaja za bunjevačku kulturu
	Nacionalni savit
Udruženja građana
	6 miseci
	Dopunjena informacija o najznačajnijim kulturnim manifestacijama i ustanovama
	Nacionalni savit
	Redovno obnavljanje najvažniji dokumenata osnova je za razvoj svi politika nacionalnog savita, pa tako i u oblasti kulture. Dokument načinit dostupnim na internet stranici savita. 

	Promovisanje znameniti Bunjevaca (iz prošlosti, al i savrimeni stvaralaca)
	Nacionalni savit
Udruženja građana
	2 godine
	Sačinjena baza podatka o znamenitim Bunjevcima dostupna na svim kanalima komunikacije Savita i udruženja, izrađen dokument koji promoviše znamenite Bunjevce
	Nacionalni savit
Ministarstvo kulture
Pokrajinski sekretarijat
Jedinice lokalne samouprave
Donatori
	Promovisanje znameniti Bunjevaca od velikog je značaja za podizanje znanja i svisti građana Srbije u vezi sa postojanjem i specifičnostima Bunjevaca, ko i njevoj istorijskoj ulogi u Republiki Srbiji 

	Osnivanje posebne grupe za kulturne projekte u okviru Centra za kulturu Bunjevaca
	Nacionalni savit
Centar za kulturu
	2 godine
	Osnovana posebna grupa za kulturne projekte, osnažena za osmišljavanje različiti kulturni sadržaja, kako tradicionalni tako i savrimeni
	Nacionalni savit

	Tokom istraživanja kristalisala se potriba za osnivanjom grupe koja će osmišljavati projekte tako da odgovaraje potribama cile zajednice.

	Povećanje vidljivosti Bunjevaca u društvu 
	Nacionalni savit 
Udruženja Bunjevaca
	4 godine
	Broj kulturni manifestacija na kojima su učestvovali Bunjevci, povećana vidljivost Bunjevaca u ukupnom društvu
	Nacionalni savit 
AP Vojvodina
Republika Srbija
Donatori
	Organizovanje različiti mali kulturni događaja koji ne zahtivaje značajna finansijska sridstva širom Srbije, učestvovanje na različitim manifestacijama i festivalima (Zmajove dičje igre, Vukov sabor, Sajam knjiga...)

	Formiranje odiljka subatičke biblioteke za knjige na bunjevačkom jeziku
	Nacionalni savit
AP Vojvodina
Varoš Subatica
Biblioteka
	5 godina
	Formiran poseban odiljak u subotičkoj biblioteki sa knjigama na bunjevačkom jeziku
	Nacionalni savit
AP Vojvodina
Varoš Subatica
	Od izuzetnog je značaja za bunjevačku kulturu postojanje posebnog odiljka u subatičkoj biblioteki u kojem će bit književna dila na bunjevačkom jeziku.

	Utvrđivanje potriba za nabavkom i pisanjom knjiga na bunjevačkom jeziku
	Nacionalni savit
Biblioteke
Škule
	1 godina
	Ustanovljene knjige od važnosti za Bunjevce
	Nacionalni savit
Varoš Subatica
	Obnovljen knjižni fond, dopremljene nove knjige u biblioteke i škule

	Organizovanje obuka za udruženja građana koja se bave projektima u kulturi
	Nacionalni savit – Odbor za kulturu
	1 godina
	Pridstavnici udruženja građana i savita prošli obuke i stekli nova znanja u vezi sa pisanjom projekata, mogućnostima za konkurisanje i mogućim donatorima
	Nacionalni savit
Međunarodni donatori
	Za unapriđenje stanja u oblasti kulture neophodno je stalno usavršavanje u pogledu pisanja projekata i osmišljavanja inovativni ideja, al i dostupni fondova za finansiranje. Bunjevački savit i organizacije najviše sridstava dobijaje iz državni fondova (ministarstvo, pokrajinski sekretarijat, jedinice lokalne samouprave), no neophodno je tražit dodatna sridstva, naročito od međunarodni organizacija

	Organizovanje radionica sa mladima o kulturnom nasliđu Bunjevaca i savrimenom stvaralaštvu
	Nacionalni savit – Odbor za kulturu
Udruženja građana
	5 godina
	Veliki broj mladi pohađa radionice 
	Nacionalni savit
Donatori
	Ova aktivnost triba da se izvodi kontinuirano, tokom svi pet godina, kako bi što veći broj mladi Bunjevaca bio obuhvaćen i uključen u radionice, te na taj način unapridio znanje o svojem bunjevačkom poriklu i učvrstio bunjevački identitet

	Ažuriranje internet prezentacije Nacionalnog savita i otvaranje novi kanala komunikacije (youtube, facebook, X, itd)
	Nacionalni savit
Odbor za kulturu
	1 godina
	Osavrimenjena internet prezentacija sa jasno izdvojenim dilom za kulturu i kulturne dilatnosti savita
	Nacionalni savit 
	Imajuć u vidu potribu da se bunjevačka kultura što više približi mladima iz zajednice, a i šire, neophodno je približit kulturne sadržaje kroz savrimene kanale komunikacije

	Promovisanje dobri odnosa Bunjevaca sa većinskim stanovništvom i drugim zajednicama kroz razvijanje zajednički programa i projekata (interkulturalni projekti)
	Nacionalni savit
Odbor za kulturu
Udruženja građana Bunjevaca
Udruženja građana iz Subatice i drugi dilova Vojvodine i Srbije
	2 godine
	Razvijen interkulturalni program i/el projekat koji uključiva više zajednica s teritorije Vojvodine i Srbije
	Nacionalni savit
Ministarstvo kulture
Ministarstvo za ljudska i manjinska prava i društveni dijalog
AP Vojvodina
Lokalne samouprave
Donatori
	Interkulturalni projekti mogu obuhvatit najrazličitije teme, s posebnim osvrtom na uključivanje mladi i razminu iskustava

	Podrška savrimenom stvaralaštvu i novim kulturnim projektima
	Nacionalni savit
Odbor za kulturu
Udruženja građana
	2 godine
	Promovisani novi stvaraoci iz bunjevačke zajednice (pisci, pisnici, slikari, muzičari)
	Nacionalni savit
Ministarstvo kulture
Ministarstvo za ljudska i manjinska prava i društveni dijalog
AP Vojvodina
Donatori

	Otvaranje mogućnosti za novo stvaralaštvo koje će privuć i komunicirat s dilom zajednice i društva koji kulturne potribe zadovoljavaje kroz nove vidove stvaralaštva (kratki filmovi, pisničke i literarne radionice i takmičenja, festivali, itd).













	Smirnice za Nacionalni savit bunjevačke nacionalne manjine u oblasti kulture:

· Jasno definisat najvažnije potribe i prioritete iz oblasti kulture
· Jasno definisat programe i projekte u naredne dvi godine
· Formirat posebnu grupu u okviru Odbora za kulturu i obezbidit obuku za unapriđenje njevog rada
· Uključit što više mladi u osmišljavanje kulturni programa i projekata
· Osnažit mlade stvaraoce koji bi se bavili tradicionalnim i savrimenim kulturnim stvaralaštvom
· Podržat tradicionalne kulturne manifestacije i promovisat tradicionalno bunjevačko stvaralaštvo
· Promovisat bunjevačku kulturu u AP Vojvodina, Republiki Srbiji i regionu
· Definisat najvažnije partnere
· Obučit grupu ljudi (iz savita i udruženja) za pisanje projekata i pronalaženje finansijske podrške iz međunarodni fondova


















STRATEŠKI PRAVCI RADA BUNJEVAČKOG NACIONALNOG SAVITA U OBLASTI OBRAZOVANJA

Očuvanje maternjeg jezika nacionalne manjine od ključnog je značaja za identitet svake zajednice, a najvažniju ulogu u očuvanju jezika ima upravo korišćenje jezika u obrazovanju. Republika Srbija je pripoznala važnost ovog pitanja, pa je Ustavom i zakonima propisano da nacionalne manjine imaje pravo na obrazovanje na maternjem jeziku, bilo kroz organizovanje cilokupne nastave na maternjem jeziku el kroz izučavanja jezika kroz poseban izborni predmet Maternji jezik s elementima nacionalne kulture, što je slučaj sa bunjevačkom zajednicom.



Zakonom su takođe Nacionalnom savitu povirena određena javna ovlašćenja u odlučivanju kad je u pitanju obrazovanje, bilo da ima ovlašćenje da samostalno odlučiva el da učestvuje (zajedno s drugim savitima i institucijama) u odlučivanju. 
Ko što je već navedeno, Bunjevci nemaje cilokupnu nastavu na svom maternjem jeziku, što je slučaj i s drugim manjim manjinama, dok osam nji ima cilovitu nastavu na svom jeziku. Jedan od veliki uspiha Bunjevačkog nacionalnog savita je uvođenje predmeta Bunjevački jezik sa elementima nacionalne kulture koji omogućava dici iz bunjevačke zajednice da i u škuli, dakle u okviru formalnog obrazovanja, budu izložena i savladaje svoj maternji jezik. Nakon višegodišnje borbe za priznavanje bunjevačkog ko posebnog jezika, stvorene su osnove za unapriđenje stanja u obrazovanju. 
Razumijuć da se nacionalni identitet gradi kroz jezik i obrazovanje, Nacionalni savit bunjevačke nacionalne manjine posebnu pažnju godinama posvećiva pitanju obrazovanja i realizovo je mnoge projekte iz ove oblasti. Tako, na primer, savit svake godine obezbiđiva škulski pribor za sve učenike iz bunjevačke zajednice, dodiljiva paketiće za najvažnije praznike (Božić i Uskrs), organizuje jednodnevni izlet za sve učenike ovog predmeta, obezbiđiva bresplatan list za dicu „Tandrčak“, obezbiđiva sridstva za putne troškove pridavačima, i plaća pridavače u sridnjim škulama, obezbiđiva neophodna dodatna sridstva za izradu i štampanje udžbenika, organizuje priredbe – izložbe ko promociju predmeta u škulama, manifestacije u okviru Dičije nedilje. Sridstva kojima raspolaže savit su ograničena, a prosično se za obrazovanje godišnje izdvaja oko milion dinara. Pomenut iznos dovoljan je tek da zadovolji osnovne, naprid nabrojane, aktivnosti. Za osmišljavanje novi i proširivanje liste programa, neophodna su daleko obimnija sridstva, te je podrška institucija i razumivanje potriba bunjevačke zajednice od ključnog značaja za unapriđenje stanja u oblasti obrazovanja. Ovo je posebno važno imajuć u vidu da mladi mogu da dobiju stipendije i različite vidove podrške i iz drugi izvora, pa je neophodno da nacionalni savit bude u mogućnosti da odgovori na take izazove. Bunjevački nacionalni savit, zato, ko jedan od glavni ciljova, definiše uspostavljanje još jači veza s državnim institucijama radi obezbiđivanja podrške (pa i finansijske), zagovaranje i lobiranje prid domaćim institucijama i međunarodnim organizacijama i pronalaženje dodatni izvora finansiranja (naročito imajuć u vidu da Bunjevci nemaje „drugu“ državu maticu). 
Prvi put je bunjevački s elementima nacionalne kulture ko izborni predmet uveden škulske 2008/2009. godine, al ko govor. Nakon sprovedene standardizacije jezika 2018. godine, predmet minja naziv u Bunjevački jezik sa elemantima nacionalne kulture. To je bila prikretnica koja je donela poboljšanje situacije u obrazovanju, a bunjevački jezik i kultura su ponovo postali dostupni učenicima u škulama. Ovaj predmet se izučava od prvog razreda osnovne škule sve do poslidnjeg razreda u sridnjoj škuli. Bunjevački nacionalni savit ko manjkavost pripoznaje činjenicu da je ovaj predmet neobavezni izborni, što u mnogom smanjuje broj učenika koji, nuz mnoge druge predmete, odlučuju ga ipak ne slušat. Ovo se posebno pripoznaje u sridnjoškulskom obrazovanju. Prema poslidnjim podacima za škulsku 2023/2024. godinu, predmet Bunjevački jezik sa elementima nacionalne kulture pohađa ukupno 242 učenika u osnovnim škulama, a svega 13 u sridnjim škulama. Najviše đaka koji pohađaje predmet je u Osnovnoj škuli „Đuro Salaj“ u Subatici. Važno je napominit da analiza pokaziva da broj đaka koji izučava bunjevački jezik opada nakon četvrtog razreda osnovne škule. Razlozi su jasni – od petog razreda učenici imaje više predmeta i gradiva, pa se lakše odlučivaje da ne pohađaje bunjevački koji nije obavezan izborni predmet. Kad je rič o sridnjim škulama, najpre je važno naglasit da bunjevački jezik ko fakultativni predmet nije ponuđen u svim škulama, te da još uvik postoje pripreke da ovaj predmet svuda bude u ponudi. Nacionalni savit nastoji otklonit pripreke i ko cilj je postavio da u svim sridnjim škulama bunjevački jezik bude dostupan učenicima iz bunjevačke zajednice.
Velikim naporima Savita, ostvaren je značajan napridak i kad je rič o udžbenicima. Na početku pridavanja bunjevačkog jezika (govora) nije bilo ni jednog udžbenika, pa su se nastavnici snalazili i sami pripremali materijal za nastavu a pomogo je i list za dicu „Tandrčak“. Prvi udžbenici objavljeni su 2014. godine: Moja prva bunjevačka gramatika „Klupče“ (od 1. do 4. razreda), Bunjevačka čitanka za 1. i 2. razred, Metodološki priručnik za 1. i 2. razred, Bunjevačka čitanka za 3. i 4. razred. U narednim godinama, nakon standardizacije bunjevačkog jezika, uslidili su i drugi udžbenici: Moja prva bunjevačka gramatika za 1. i 2. razred, gramatika za 3. i 4. razred, udžbenik za bunjevački jezik s elementima nacionalne kulture za 5. i 6. razred. Udžbenike je štampo Zavod za udžbenike iz Beograda. 
Savit je pronašo način da obogati ponudu za škule, pa su tako objavljene brojne knjige dičije književnosti, 10 knjiga „Tandrčak i njegovo blago“, bojanke i druga edukativna sridstva za niže razrede, CD prezentacije časova, uključujuć i promovisanje bunjevački običaja, kulture, nošnje, tradicije, što olakšava poso nastavnicima i omogućiva prinos i usvajanje znanja. Izrađena je prezentacija „Bunjevke kadgod i sad“ za niže i više razrede. Takođe, u škulama se pripremaje brojne priredbe povodom Božića, Uskrsa, Dičije nedilje. Izuzetno je važno što se bunjevački jezik u škulama, organizuje i kroz takmičenje recitatora „Ja volim bunjevački“, al i takmičenje u pisanju na bunjevačkom jeziku „Bunjevačka lipa rič“. Dičiji časopis „Tandrčak“ puno je doprino razvoju bunjevačkog jezika u škulama.
Istraživanja koja su rađena ukazuju da učenici predmet Bunjevački jezik s elementima nacionalne kulture smatraje zanimljivim i važnim, te da imaje zavidna znanja o najvažnijim bunjevačkim praznicima i običajima, da njim je nastava dobro osmišljena a pridavači kvalitetni. Većina nji potvrđiva da u svojim porodicama niguju bunjevačke običaje i tradiciju[footnoteRef:3]. Važno je napominit da je ključna uloga roditelja (naročito u nižim razredima) da dicu upišu na ovaj predmet.  [3:  Rezultati istraživanja dostupni na internet strani Nacionalnog savita bunjevačke nacionalne manjine] 

Bunjevački nacionalni savit ostvariva dobru saradnju i komunikaciju s najvažnijim partnerima – Ministarstvom prosvite, Zavodom za unapriđenje obrazovanja i vaspitanja, Nacionalnim prosvitnim savitom, Zavodom za vridnovanje kvaliteta obrazovanja i vaspitanja, Pedagoški zavod Vojvodine, Zavodom za udžbenike (Centar za niskotiražne udžbenike) i Pokrajinskim sekretarijatom za obrazovanje, propise, upravu i nacionalne manjine – nacionalne zajednice. I pored dobre saradnje, ostaje niz otvoreni pitanja i mogućnosti za unapriđenje odnosa u cilju poboljšanja stanja u obrazovanju za Bunjevce. 
Iako je mnogo učinjeno i na polju obezbiđivanja adekvatnog profesionalnog kadra za nastavu bunjevačkog jezika sa elementima nacionalne kulture, jedna od priprika za dalje unapriđenje stanja u ovoj oblasti jeste i dalje nedovoljan broj nastavnika koji mogu nastavu izvodit i u osnovnim i u sridnjim škulama. 
S obzirom da je obrazovanje ključ za opstanak i razvoj zajednice, Nacionalni savit smatra važnim da, u okviru ove strategije, ponudi moguće načine za unapriđenje obrazovanja za Bunjevce, i ne samo kroz izučavanje jednog predmeta, el praksa pokaziva da to nije dovoljno. S tim u vezi, Savit razmatra i pridlaže i druge načine za unapriđenje obrazovanja i to kako formalnog, tako i neformalnog, što bi doprinelo razvoju zajednice. Takođe, analiza jasno pokaziva da je potribno mnogo veće angažovanje savita u promovisanju važnosti izučavanja bunjevačkog jezika u škulama, te se zato kristalisala potriba većeg angažmana savita u kontaktu sa roditeljima i škulama, ko i osmišljavanje programa koji će roditeljima i učenicima pomoć da se opridile za ovaj predmet. Ko što je navedeno na više mista, brojnost jedne zajednice jeste, naizgled, njena najveća snaga, al to ne znači da manje zajednice ne mogu pronać dilotvorne načine očuvanja obrazovanja na svojem jeziku, pa i da ga unapride i učine zanimljivim za učenike. 
Nuz Nacionalni savit i Odbor za obrazovanje, ovim važnim pitanjom, rad posvećivaje i druge bunjevačke organizacije:
· Bunjevački edukativni i istraživački centar „Ambrozije Šarčević“
· Bunjevačka matica
· Udruženja građana
U najvažnije rezultate u oblasti obrazovanja izdvajamo:
· Uvođenje Bunjevačkog jezika sa elementima nacionalne kulture ko izbornog predmeta (grupa B) u osnovne i sridnje škule
· Standardizacija bunjevačkog jezika
· Obezbiđivanje udžbenika za nastavu na bunjevačkom jeziku
· Obezbiđivanje profesionalnog kadra za nastavu na bunjevačkom jeziku
· Izrada didaktički materijala za nastavu na bunjevačkom jeziku
Najveći izazovi u oblasti obrazovanja ogledaje se u:
· Bunjevački jezik sa elementima nacionalne kulture ko neobavezni izborni predmet
· Smanjenje broja učenika koji pohađaje bunjevački jezik
· Nedostatak udžbenika (posebno za više razrede i sridnje škule)
· Nedostatak nastavnog materijala
· Nedovoljna sridstva Nacionalnog savita  za obrazovne programe i aktivnosti
· Nedovoljna uključenost roditelja i pripoznavanje važnost izučavanja bunjevačkog jezika
· Potriba za daljom edukacijom nastavnog kadra i uključivanjom većeg broja stručni ljudi u rad Odbora 


STRATEŠKI CILJOVI U OBLASTI OBRAZOVANJA
Opšti cilj: Poboljašnje kvaliteta predmeta bunjevački jezik sa elementima nacionalne kulture i promovisanje važnosti učenja bunjevačkog jezika
Posebni ciljovi: 
· Uspostavljanje Lektorata za bunjevački jezik
· Bunjevački jezik sa elementima nacionalne kulture ko obavezni izborni predmet
· Obezbiđivanje uslova za upotribu bunjevačkog u vrtićima i pridškulskim ustanovama
· Obezbiđivanje novi udžbenika i nastavnog materijala na bunjevačkom jeziku
· Uvođenje bunjevačkog jezika ko izbornog na fakultetu 
· Poboljšanje uslova za obrazovanje bunjevačke zajednice
· Povećanje ponude neformalnog obrazovanja za pripadnike bunjevačke zajednice
· Organizovanje kampanje za upis učenika na predmet Bunjevački jezik sa elementima nacionalne kulture (mart-april) u kojoj učestvuju svi bunjevački mediji, članovi savita, udruženja i institucije.
Kako bi postavljeni opšti i posebni ciljovi bili ostvareni u naredni pet godina, u nastavku su navedene moguće aktivnosti koje doprinose ostvarivanju zacrtani ciljova.

	Aktivnost
	Učesnici
	Vrimenski rok
	Indikatori ispunjenosti cilja
	Izvor finansiranja
	Napomine

	
	
	
	
	
	

	Osnivanje Lektorata za bunjevački jezik
	Nacionalni savit
Odbor za obrazovanje
Univerzitet u Novom Sadu


	4 godine
	Osnovan Lektorat
	Nacionalni savit
Budžet Republike Srbije
	Analiza je pokazala da je, za dalji razvoj obrazovanja bunjevačke zajednice, od ključne važnosti osnivanje Lektorata (el sličnog tila) koja bi, prije svega, imala za cilj obuku bunjevačkog nastavnog kadra kako bi mogli da odgovore na sve izazove el obuku za one koji su zainteresovani da nauče bunjevački jezik i kvalifikuju se za rad u prosviti

	Lobiranje i zastupanje za uvođenje Bunjevačkog jezika sa elementima nacionalne kulture ko obaveznog izbornog predmeta
	Nacionalni savit
Odbor za obrazovanje
Ministarstvo prosvite
	4 godine
	Bunjevački jezik sa elementima nacionalne kulture obavezni izborni predmet
	Nacionalni savit
	Za bunjevačku zajednicu je ovaj cilj od prisudne važnosti, naročito imajuć u vidu smanjenje broja učenika koji pohađaje nastavu bunjevačkog jezika. Ukoliko bunjevački postane obavezan izborni predmet, biće povećan broj dice i njevi roditelja koji se odlučivaje za ovaj predmet, a s otim i za očuvanje bunjevačkog jezika i unapriđenje nastave na bunjevačkom jeziku

	Uvođenje bunjevačkog jezika u vrtiće i pridškulske ustanove
	Nacionalni savit
Odbor za obrazovanje
Lokalne samouprave
Pokrajinski sekretarijat za obrazovanje, propise, upravu i nacionalne manjine – nacionalne zajednice
Ministarstvo prosvite
	3 godine
	Bunjevački jezik dostupan u vrtićima i pridškulskim ustanovama
	Nacionalni savit
Lokalne samouprave Pokrajinski sekretarijat za obrazovanje, propise, upravu i nacionalne manjine – nacionalne zajednice
Ministarstvo prosvite
	Od velike je važnosti da, ko u osnovnom i sridnješkulskom obrazovanju, bunjevački jezik bude omogućen i u vrtićima i/el pridškulskom obrazovanju, bilo kroz uvođenje bunjevačkog u vrtićima koje najčešće pohađaje dica iz bunjevačke zajednice el kroz obezbiđivanje kadra (vaspitačice) čiji je maternji jezik bunjevački (el divani bunjevački jezik)

	Obezbiđivanje novi udžbenika na bunjevačkom jeziku (nedostajući el u skladu s novim programima)
	Nacionalni savit
Odbor za obrazovanje
Ministarstvo prosvite
Zavod za unapriđenje obrazovanja i vaspitanja
	5 godina
	Izrađeni i obezbiđeni novi udžbenici 
	Nacionalni savit
Ministarstvo prosvite
Budžet Republike Srbije
	Neophodno je kontinuirano obezbiđivat nove udžbenike, prilagođene nastavnim  programima

	Uvođenje bunjevačkog jezika ko izbornog na Filozofskom fakultetu (Univerzitet u Novom Sadu)


	Nacionalni savit
Odbor za obrazovanje
Filozofski fakultet u Novom Sadu

	4 godine
	Bunjevački jezik uveden ko izborni predmet na fakultetu 

	Budžet Republike Srbije
	Uvođenje bunjevačkog ko izbornog predmeta na Filozofskom fakultetu Univerziteta u Novom Sadu omogućiće mladima, iz bunjevačke, al i ostali zajednica, da bolje upoznaje specifičnosti bunjevačkog jezika i doprineće poboljšanju kvaliteta nastavnog kadra, u privođenju i objavljivanju novi sadržaja na bunjevačkog jeziku. Dilomično zadovoljena potriba zajednice je primer Učiteljskog fakulteta u Somboru koji nudi bunjevački jezik, al samo na dvi studijske grupe i to kroz izučavanje etno kulture i istorije Bunjevaca

	Povećanje broja učenika za predmet Bunjevački jezik sa elementima nacionalne kulture u osnovnim, odnosno sridnjim škulama
	Nacionalni savit
Odbor za obrazovanje
	2 / 4 godine
	Više od 300 učenika pohađa nastavu bunjevački jezik sa elementima nacionalne kulture u osnovnim škulama i više od 50 učenika u sridnjim škulama
	Nacionalni savit
Odbor za obrazovanje
	Nacionalni saviti Odbor za obrazovanje imaje obavezu da pojačaje aktivnosti u vezi s promovisanjom važnosti učenja bunjevačkog jezika u škulama. S tim u vezi, Nacionalni savit mora  povećat napore u vezi s anketiranjom roditelja i organizovanjom radionica za roditelje i dicu kako bi ovaj važan cilj bio ispunjen

	Poboljšanje uslova za kvalitetno obrazovanje Bunjevaca
	Nacionalni savit
Odbor za obrazovanje
Vlada Republike Srbije
Pokrajinski sekretarijat za obrazovanje, propise, upravu i nacionalne manjine – nacionalne zajednice

	2 godine
	Obezbiđene stipendije za učenike iz bunjevačke zajednice, obezbiđena sridstava za nove, inovativne programe u škulama koji će privuć mlade iz bunjevačke zajednice, organizovanje obrazovni izleta, ekskurzija, razmine učenika
	Nacionalni savit
Budžet Republike Srbije

	S obzirom da druge nacionalne manjine koje imaje matične države privlače mlade da uče na maternjem jeziku ti zajednica i kroz dodilu stipendija, organizovanje izleta, ekskurzija i drugi događaja, te da Nacionalni savit Bunjevaca nije u mogućnosti da obezbidi take uslove, od suštinske je važnosti da institucije Republike Srbije pomognu bunjevačkoj manjini kako bi bilo moguće zadržat i povećat postojeće obrazovne kapacitete, te osmislit nove programe. Takođe, neophodno je da Nacionalni savit uloži više napora u pronalaženju dodatni izvora finansiranja za ove aktivnosti 

	Unapriđenje neformalnog obrazovanja
	Nacionalni savit
Odbor za obrazovanje
Udruženja građana
	2 godine
	Osmišljeni i realizovani obrazovni programi i projekti – civilni sektor
	Nacionalni savit
Lokalna samouprava
Pokrajinski sekretarijat za obrazovanje, propise, upravu i nacionalne manjine – nacionalne zajednice
Budžet Republike Srbije
Donatori
	U savrimenom društvu je neformalno obrazovanje izuzetno važno i često ključno dopunjuje formalno. Kako su mogućnosti unapriđenja obrazovanja mladi Bunjevaca ograničene, neophodno je razvijat dodatne programe i sadržaje kroz pisanje i realizaciju različiti projekata. Nastavit dobru praksu (snimanje učenički filmova, izrada foto i video materijala o znamenitim Bunjevcima) i proširit teme i ciljne grupe.

	Obuke za pisanje projekata iz oblasti obrazovanja, stvaranje grupe za pisanje projekata i konkurisanje na projekte (povećano konkurisanje na budžetske fondove i konkurisanje kod drugi, naročito međunarodni donatora)
	Nacionalni savit
Odbor za obrazovanje
Udruženja građana
	1 godina
	Obučen tim od 3 do 5 ljudi, s naglaskom na mlade, koji će pisat projekte, pratit konkurse i napravit bazu podataka dostupni donatorski sridstava
	Nacionalni savit
Odbor za obrazovanje
Donatori
	U saradnji s međunarodnim donatorima, obezbidit niz obuka i treninga za pridstavnike udruženja kako bi pomenuti ciljovi bili ostvareni. Nacionalni savitima obavezu da identifikuje i osnaži grupu koja će proć kroz obuke i treninge i bit zadužena za realizaciju projekata.

	Uspostavljanje saradnje s drugim zajednicama i realizacija interkulturalni obrazovni projekata
	Nacionalni savit
Odbor za obrazovanje
Odbor za kulturu
Udruženja građana
	2 godine
	Bunjevački savit uspostavio konkretnu saradnju s udruženjima građana u Vojvodini i šire, ko i s drugim savitima nacionalni manjina i realizovo barem 2 interkulturalna projekta
	Pokrajinski sekretarijat za obrazovanje, propise, upravu i nacionalne manjine – nacionalne zajednice
Budžet Republike Srbije
Donatori
	Interkulturalni projekti umnogome mogu da povećaje vidljivost Bunjevaca u Republiki Srbiji, pripoznavanje specifičnosti zajednice, al i važnost Bunjevaca za Republiku Srbiju 

	Lobiranje za uključivanje bunjevačke tradicije u škulske programe
	Nacionalni savit
Odbor za obrazovanje
Ministarstvo prosvite
Zavod za unapriđenje obrazovanja i vaspitanja

	4 godine
	Elementi bunjevačke kulture uključeni u nastavu kroz muzičko, likovno el građansko vaspitanje
	Ministarstvo prosvite
Budžet Republike Srbije
	Nacionalni savit smatra izuzetno važnim da lobira kod državni organa da se u nastavu muzičkog, likovnog el građanskog vaspitanja uključe i znameniti bunjevački stvaraoci (kroz uvrštavanje tradicionalni bunjevački pisama, običaja, kulture, i sl.)



Smirnice za Nacionalni savit bunjevačke nacionalne manjine u oblasti obrazovanja:

· Redovno pratit broj učenika upisani na predmet Bunjevački jezik s elementima nacionalne kulture
· Povećat napore u promovisanju važnosti učenja bunjevačkog jezika u formalnom obrazovanju
· Utvrdit kriterijume za stipendiranje mladi Bunjevaca i aktivno tražit mogućnosti finansiranja stipendija
· Uspostavit i redovno obnavljat bazu podataka o nastavnom kadru 
· Organizovat obuke za nastavni kadar
· Učvrstit saradnju s Ministarstvom prosvite, ZUOV-om i ZVKOV-om i organizovat kontinuirane obuke za nastavnike, nuz obezbiđivanje finansijske podrške od lokalni samouprava i AP Vojvodine
· Aktivnije uključit mlade u osmišljavanje programa/projekata iz oblasti obrazovanja, naročito imajuć u vidu njeve potribe
· Unapridit saradnju s drugim nacionalnim savitima u cilju razmine iskustava i primine primera dobre prakse
· Organizovat razmine učenika i studijska putovanja sa škulama iz drugi dilova Republike Srbije
· Unapridit saradnju sa organizacijama civilnog društva u osmišljavanju i sprovođenju projekata neformalnog obrazovanja.

STRATEŠKI PRAVCI RADA BUNJEVAČKOG NACIONALNOG SAVITA U OBLASTI INFORMISANJA

Informisanje na maternjem jeziku jedno je od prava zagarantovani Ustavom i zakonima Republike Srbije, čime je pripoznata važnost ovog pitanja za svaku nacionalnu manjinu. Propisi pridviđaje da nacionalne manjine, u cilju očuvanja vlastitog jezičkog i kulturnog identiteta imaje pravo na slobodu izražavanja, pristupa svim medijima i na osnivanje sopstveni sridstava javnog informisanja. Pripadnicima nacionalni manjina garantuje se pravo na informisanje na maternjem jeziku o svim temama koje su od interesa za zajednicu. Informisanje na maternjem jeziku ključno utiče na opstanak i razvoj zajednice i triba ga posmatrat ko dio šireg korpusa, odnosno ukupnog informisanja u Republici Srbiji. Manjinski mediji i informisanje na manjinskim jezicima pridstavljaje važan segment interkulturalnosti Republike Srbije. 
Da je pitanje informisanja (pa i informisanja na maternjem jeziku nacionalni manjina) važno, al i kompleksno svidoče i brojne izmine i dopune zakona i medijske strategije. Praksa pokaziva da je, uprkos izminama i dopunama, javno medijsko informisanje i dalje opterećeno brojnim izazovima i nerišenim dilemama. Slidstveno tom, javno medijsko informisanje na jezicima nacionalni manjina, suočava se s još težim priprikama. 
U redovima koji slide navodimo probleme sa kojima se suočava Bunjevački nacionalni savit, nuz razumivanje da su problemi slični el isti i kad se radi o nacionalnim savitima drugi nacionalni manjina.
· Nedovoljna informisanost šire društvene zajednice o važnosti informisanja na manjinskim jezicima, u ovom slučaju na bunjevačkom jeziku – diskusije u vezi s informisanjom uglavnom se vode u vezi s ukupnim informisanjom u Republiki Srbiji el, ako je rič o manjinama, o informisanju na jezicima oni manjina koje su najbrojnije
· Nedostatak finansijski sridstava za rad postojeći medija i osnivanje novi – bunjevački nacionalni savit raspolaže ograničenim sridstvima za finansiranje medijski sadržaja na bunjevačkom jeziku
· Nedostatak jasne strategije informisanja – za opstanak i unapriđenje rada medija na bunjevačkom jeziku neophodna je jasna i objektivna strategija
· Izazovi unapriđenja rada medija na bunjevačkom jeziku – Nacionalni savit pripoznaje važnost unapriđenja rada postojeći medija i to prije svega u smislu poboljšanja kvaliteta sadržaja, tako da, osim informativnog i zabavnog sadržaja, uključi i druge sadržaje od važnosti za zajednicu (obrazovni, kulturni, naučni, itd.)
· Izazovi unapriđenja (obnavljanja) profesionalne strukture u medijima i nedostatak kadra – medijima na bunjevačkom jeziku nedostaje profesionalni kadar, naročito kad su u pitanju mladi
· Smanjenje publike – naročito imajuć u vidu odliv stanovništva i starosnu strukturu stanovništva
Prava nacionalni manjina na informisanje na maternjem jeziku obezbiđuju se na tri načina: a) kroz javne medijske servise (Radio televizija Srbije i Radio televizija Vojvodine), b) medije čiji su osnivači (posridno) Nacionalni saviti nacionalni manjina i c) privatni mediji. 
Nacionalni savit bunjevačke nacionalne manjine osnivač je novinsko-izdavačke ustanove „Bunjevački informativni centar“ čije je sidište u Subatici. Bunjevački informativni centar je izdavač misečnika „Bunjevačke novine“ (tiraž 1000 primeraka) i dičijeg lista „Tandrčak“ (tiraž 1000 primeraka). Dičiji list „Tandrčak“ redovno se dostavlja škulama pa bunjevačka dica i nastavnici mogu koristit ovaj časopis (tiraž 1400).  
Izdavač časopisa  „Rič Bunjevačke matice“ je UG „Bunjevačka matica“ i časopis je registrovan ko medij u Agenciji za privridne registre.  Postoji i sajt „Bunjevačke matice https://www.bunjevacka-matica.rs/.  UG „Bunjevci“ registrovan medij je osnivač časopisa  „Bunjevački prigled“. Bunjevački edukativni i istraživački centar  „Ambrozije Šarčević“  koji je registrovan ko medij u Agenciji za privridne registre  je priuzo uređivačke poslove časopisa  „Bunjevački prigled“. Radio emisija „Nova bunjevačka rič“ koja se emituje jedared nediljno radi se u produkciji „Bunjevačke matice“ i finasira se projektnim finansiranjom. 
Emisija na bunjevačkom jeziku „Spektar“ emituje se na drugom programu RTV nediljom u 17:30. Informativni portal Bunjevačkog informativnog centra bunjevci net sadrži elektronska izdanja novina na bunjevačkom jeziku, radio emisiju i obezbiđiva informacije o bunjevačkim institucijama, obrazovanju i najvažnijim događajima. Na Radio Subatici svakodnevno se emituju visti na bunjevačkom jeziku. Privođenje tekstova za visti i čitanje isti radi Centar za kulturu Bunjevaca.
Najvažniji partneri Bunjevačkog nacionalnog savita u oblasti informisanja su Ministarstvo informisanja i telekomunikacija, Pokrajinski sekretarijat za kulturu, javno informisanje i odnose s virskim zajednicama, jedinice lokalne samouprave, Regulatorno tilo za elektronske medije i javni medijski servisi (naročito Radio televizija Vojvodine). Ministarstvo i pokrajinski sekretarijat svake godine raspisiva konkurse za sufinansiranje medijski sadržaja na jezicima nacionalni manjina i to je važan izvor finansiranja medija na bunjevačkom jeziku. Nuz ovo, i jedinice lokalne samouprave obezbiđuju sridstva za sufinansiranje medijski sadržaja na bunjevačkom jeziku, naročito iz budžeta Varoši Subatice. Bunjevački savit, po zakonu, daje mišljenje na pridloge projekata koji se podnesu, pa na taj način doprinese kvalitetu medijskog sadržaja i nastoji da podrži projekte koji ključno doprinose informisanju bunjevačke zajednice. 
Nacionalni savit bi tribalo da ima (pro)aktivnu ulogu u sferi informisanja. Stoga je važno da Nacionalni savit Bunjevaca aktivno učestvuje u svim debatama u vezi s informisanjom, daje pridloge (naročito imajuć u vidu svoju specifičnu situaciju), podržava kvalitetne medijske sadržaje koji čuvaje kulturu, tradiciju i nasliđe Bunjevaca, podržava inovativne medijske sadržaje, podržava osnaživanje kanala komunikacije i informisanja u cilju privlačenja mlađe publike, održava i učvršćuje kontakte i saradnju sa republičkim i pokrajinskim institucijama, medijskim udruženjima i civilnim sektorom.   
STRATEŠKI CILJOVI U OBLASTI INFORMISANJA:
Opšti cilj: Unapriđenje kvaliteta informisanja i obavištavanja na bunjevačkom jeziku
Posebni ciljovi:
· Unapriđenje i redovno obnavljanje internetske stranice Nacionalnog savita
· Očuvanje postojeći medija na bunjevačkom jeziku
· Korišćenje novi kanala komunikacije u cilju informisanja zajednice 
· Unapriđenje saradnje s javnim servisima
· Unapriđenje kapaciteta medijski radnika
· Uključivanje mladi u proizvodnju novi medijski sadržaja
· Povećanje obima i kvaliteta medijskog sadržaja na bunjevačkom jeziku (unapriđenje produkcije i izrada sopstvenog sadržaja

	Aktivnost
	Učesnici
	Vrimenski rok
	Indikatori ispunjenosti cilja
	Izvor finansiranja
	Napomine

	Osnivanje fondacije
	Nacionalni savit
	2 godine
	Osnovana fondacija 
	Nacionalni savit
	Za svaki nacionalni savit važno je da ima fondaciju koja mož bit osnivač medija

	Osnaživanje postojeći medija čiji je osnivač (posridno) Nacionalni savit
	Nacionalni savit
Odbor za obavištavanje
	2 godine
	Postojeći mediji redovno izlaze, njev rad unapriđen i osavrimenjen, nabavljena nova oprema za medije
	Nacionalni savit
Donatori
	Bunjevačke novine i Tandrčak su važni izvori informisanja Bunjevaca u Srbiji i od velike je važnosti za zajednicu da i ne samo očuva, već i unapridi kako bi čitalačka publika bila brojnija

	Unapriđenje elektronski izdanja sadržaja na bunjevačkom jeziku
	Nacionalni savit
Odbor za obavištavanje
Bunjevački informativni centar
	1 godina
	Internet izdanja časopisa priglednija i prilagođena mobilnim telefonima
	Nacionalni savit
Donatori
	Neophodno je prilagodit i osavriminit elektronska izdanja medijski sadržaja na bunjevačkom jeziku tako da budu dostupna široj publiki, s naročitim fokusom na interaktivnost sadržaja

	Korišćenje novi kanala komunikacije
	Nacionalni savit
Odbor za obavištavanje
Udruženja građana
	6 miseci
	Otvoreni i efiksani nalozi na facebook-u, platformi X, i drugim kanalima komunikacije
	Nacionalni savit
Odbor za obavištavanje
	Brza i uvrimenjena komunikacija je imperativ u današnje vrime, naročito imajuć u vidu da pominutim kanalima komunicije mož da se dopre do velikog broja publike, kako u bunjevačkoj zajednici, tako i šire. Pridnost obavištavanja na ovaj način jesu i niski troškovi, a veliki efekti.

	Unapriđenje saradnje s javnim servisima
	Nacionalni savit
Odbor za obavištavanje
Bunjevački informativni centar
Udruženja građana
	2 godine
	Povećan obim sadržaja na bunjevačkom jeziku na RT Vojvodina i uveden sadržaj na bunjevačkom (u saradnji s drugim savitima sa sidištom van Vojvodine) na RT Srbija. RT Srbija
	Nacionalni savit
Odbor za obavištavanje
RT Srbija
RT Vojvodina
Medijska udruženja
	Uspostavit stalnu komunikaciju s javnim servisima i obezbidit uslove za povećanje vidljivosti bunjevačke zajednice i povećanje medijskog sadržaja



	Unapriđenje kapaciteta medijski radnika
	Nacionalni savit
Odbor za obavištavanje
Bunjevački informativni centar
Udruženja građana

	2 godine
	Medijski radnici iz bunjevačke zajednice usvojili nova znanja i vištine posli sprovedeni obuka
	Nacionalni savit
Odbor za obavištavanje
Pokrajinski sekretarijat za kulturu, javno informisanje i odnose s virskim zajednicama
	Kontinuirane obuke za medijske zaposlenike su od suštinske važnosti za efikasno, pravovrimino i objektivno obavištavanje na bunjevačkom jeziku

	Uključivanje mladi u proizvodnju medijski sadržaja 
	Nacionalni savit
Odbor za obavištavanje
Odbor za kulturu
Odbor za obrazovanje
Udruženja građana
	1 godina
	Oformljena i obučena grupa mladi koja proizvodi medijski sadržaj (ciljajuć najprije na svoju generaciju) i plasira ga kroz različite kanale komunikacije
	Nacionalni savit
Jedinice lokalne samouprave
AP Vojvodina
Ministarstvo informisanja i telekomunikacija
Donatori
	Nacionalni savit bi tribalo da, kroz svoje odbore, nađe i obuči mlade da prave različite medijske sadržaje koji promovišu kulturu, tradiciju, savrimeno stvaralaštvo, običaje i druge važne teme iz života Bunjevaca. 

	Povećanje obima i kvaliteta medijskog sadržaja na bunjevačkom jeziku u sopstvenoj produkciji (radio i TV produkcija)
	Nacionalni savit
Odbor za obavištavanje
Odbor za kulturu
Odbor za obrazovanje
Bunjevački informativni centar
Udruženja građana
	3 godine
	Uvećan medijski sadržaj o Bunjevcima i izrađene ciljane emisije/spotovi/prilozi/informativni paketi i sl. o Bunjevcima 
	Nacionalni savit
Jedinice lokalne samouprave
AP Vojvodina
Budžet Republike Srbije
Donatori
	U cilju podizanja vidljivosti Bunjevaca važno je radit na novim medijskim sadržajima koji će na kvalitetan i zanimljiv način divanit o kulturi, tradiciji, savrimenom stvaralaštvu, al i informisat o najvažnijim događajima Bunjevaca

	Obezbiđivanje sridstava za medijske projekte
	Nacionalni savi
Odbor za informisanje
Udruženja građana
	2 godine
	Odobrena najmanje dva projekta iz oblasti obavištavanja i informisanja iz izvora iz koji do sad nisu dobijena sridstva
	Donatori
	S obzirom na ograničena sridstva u Budžetu Republike Srbije i s obzirom na velike potribe u poboljšanju informisanja na bunjevačkom jeziku, neophodno je konkurisat za sridstva i kod donatora koji pomažu rad medija i unapriđenje informisanja na maternjem jeziku

	
	
	
	
	
	



Smirnice za Nacionalni savit bunjevačke nacionalne manjine u oblasti informisanja:

· Kontinuirano podsticat rad postojeći medija na bunjevačkom jeziku
· Kontinuirano obavištavat zajednicu o važnosti informisanja na maternjem jeziku
· Obezbidit što više sadržaja na maternjem jeziku za pripadnike zajednice
· Nepristano lobirat prid državnim organima za povećanje sridstava za informisanje na bunjevačkom jeziku
· Stalno unapriđivat odnose i komunikaciju sa resornim ministarstvom, javnim servisima i medijskim udruženjima
· Napravit bazu podataka svi konkursa i donatora
· Organizovat obuku za ciljnu grupu (iz udruženja građana i članova zajednice) za pisanje projekata
· Podsticat organizacije koje se bave informisanjom da stalno učestvuju u konkrusima (prid državnim institucijama i kod međunarodni donatora) i obezbidit podršku u pisanju projekata i njevoj realizaciji



STRATEŠKI PRAVCI RADA BUNJEVAČKOG NACIONALNOG SAVITA U OBLASTI SLUŽBENE UPOTRIBE JEZIKA I PISMA
Važnost očuvanja maternjeg jezika ključ je za opstanak i razvoj svake zajednice. O potribi očuvanja maternjeg jezika postoje brojna svidočanstva. 
„Pokrije li tako tuđim jezikom svoju narodnost, onda sin zataji svog otca i osrami svoju mater,,
„Ako hoćeš uništiti jedan narod, onda mu zabašuri prošlost. Narod koji ne poznaje svoj jezik, svoju kulturu i svoju prošlost, to je narod bez identiteta. To je slično čovjeku koji ne zna ni tko je, tko su mu roditelji, kojim jezikom govori, kakvi su mu običaji, kojem kulturnom krugu pripada. To je izgubljen čovjek! „ Ivan Antunović

Mnogi zagovaraje tezu da je sloboda upotribe maternjeg jezika mira svi sloboda.
Čuvat jezik znači koristit maternji jezik, pisat i divanit na tom jeziku, stvarat i obogaćivat jezik jedne zajednice. Maternji jezik se, najprije, uči u porodici, al za svaki jezik je važno da bude u upotribi u škulama, državnim institucijama i šire, da bude u upotribi u široj zajednici. 
Nigovanje maternjeg jezika je ključno za očuvanje kulturnog nasliđa i nacionalnog identiteta zajednice. Važnost slobodne upotribe i razvijanja maternjeg jezika pripoznata je u nizu međunarodni dokumenata i kontinuiranom zastupanju neophodnosti zaštite ovog prava. UNESCO je još 1999. na Generalnoj konferenciji odobrio obilužavanje dana maternjeg jezika, a ovaj dan se od 2000. godine obilužava širom svita svakog 21. februara. Ovaj dan ima za cilj da podstakne svist o važnosti očuvanja i nigovanja maternjeg jezika i da istakne bogatstvo jezičke raznolikosti u društvima. Savit Evrope je 2001. godine ustanovio Evropski dan jezika.
Međutim, iako je postojanje više jezika pridnost, mnogi današnji maternji jezici su ugroženi el nestaju. Razlozi za ovako stanje su brojni – smanjenje populacije određene zajednice, migracija, asimilacija, politički pritisci, ekonomske promine, pa čak i urbanizacija i globalizacija su samo niki od najvažniji faktora.
Jezička i kulturna raznolikost, ne samo da su realnost današnjeg svita, već ključno doprinose razvoju društva i boljem razumivanju pojedinaca i grupa u svakom društvu. U tom smislu, bogatstvo Republike Srbije ogleda se u mnoštvu jezika koji divane pripadnici nacionalni manjina.  
Ustavom i zakonima propisano je da je u službenoj upotribi na teritoriji Republike Srbije u srpski jezik i ćiriličko pismo. Ustav pridviđa uvođenje i jezika i pisma nacionalni manjina u službenu upotribu na teritoriji jedinica lokalni samouprava, što je dalje razrađeno drugim zakonima. Zakon o službenoj upotribi jezika i pisma u članu 2 određiva da se službenom upotribom jezika i pisma smatra upotriba jezika i pisma u radu: državni organa, organa autonomni pokrajina, varoši i opština, ustanova, priduzeća i drugi organizacija kad vrše javna ovlašćenja, javni priduzeća i javni službi i drugi organizacija kad vrše poslove utvrđene zakonom. Član 3. definiše šta se smatra službenom upotribom jezika i pisma, a ovaj je član od naročite važnosti za ostvarivanje prva nacionalni manjina.[footnoteRef:4] [4:  1) Usmino i pismeno opštenje organa i organizacija međusobno, ko i sa strankama, odnosno građanima; 2) vođenje postupka za ostvarivanje i zaštitu prava, dužnosti i odgovornosti građana; 3) vođenje propisani evidencija od strane opštinski organa i organizacija koje vrše javna ovlašćenja na teritoriji opštine; 4) izdavanje javni isprava, ko i drugi isprava koje su od interesa za ostvarivanje zakonom utvrđeni prava građana; 5) ostvarivanju prava, dužnosti i odgovornosti radnika el po osnovu rada.] 

Službenom upotribom jezika i pisma, u smislu zakona, smatra se i upotriba jezika i pisma pri ispisivanju naziva mista i drugi geografski naziva, naziva trgova i ulica, naziva organa, organizacija i firmi, objavljivanje javni poziva, obavištenja i upozorenja za javnost, ko i pri ispisivanju drugi javni natpisa. 
U članu 11. Zakona detaljno je uređeno prava pripadnika nacionalni manjina na službenu upotribu maternjeg jezika u jedinicama lokalne samouprave. Ovim zakonom pridviđeno je da, na teritoriji jedinice lokalne samouprave na kojoj tradicionalno žive pripadnici nacionalni manjina, njev jezik mož bit u ravnopravnoj službenoj upotribi.[footnoteRef:5] Zakonom o lokalnoj samoupravi utvrđeno je da je u nadližnosti jedinice lokalne samouprave donošenje statuta kojim će bit bliže uređeno „ostvarivanje, zaštita i unapriđenje ljudski i manjinski prava“.[footnoteRef:6] [5:  Zakon o službenoj upotribi jezika i pisma, član 11]  [6:  Zakon o lokalnoj samoupravi, član 20

] 

Za nacionalne manjine, kada je rič o pravu na službenu upotribu jezika i pisma, zakon posebno pridviđa:
· Korišćenje jezika nacionalni manjina u upravnom i sudskom postupku i vođenje upravnog i sudskog postupka na jeziku nacionalne manjine
· Upotribu jezika nacionalne manjine u komunikaciji organa sa javnim ovlašćenjima sa građanima
· Izdavanje javni isprava i vođenje službeni evidencija i zbirki lični podataka na jezicima nacionalni manjina i prihvatanje ti isprava na tim jezicima ko punovažni
· Upotribu jezika nacionalni manjina na glasačkim listićima i biračkom materijalu
· Upotribu jezika nacionalni manjina u radu pridstavnički tila
Nacionalni savit bunjevačke nacionalne manjine veliku pažnju posvećiva službenoj upotribi jezika i pisma, naročito imajuć u vidu da je očuvanje i nigovanje maternjeg jezika od ključne važnosti za opstanak i razvoj zajednice. Nacionalni savit je pripozno da je ko uslov da bi jezik mogo bit priznat ko nacionalni simbol naroda, potribno da ima slideće karakteristike: a) jasan prikaz o pismu, b) gramatička pravila izložena u pisanoj gramatiki i pravopisu tako da oni koji jezik ne divane ko maternji mogu da ga nauče i da se sa njim povezivaje, c) ričnik, odnosno leksikon zasnovan na literaturi napisanoj na tom jeziku, d) da je jezik prihvaćen od strane države ko prihvatljiv u komunikaciji prid organima državne uprave i lokalne samouprave.
Posli više od sedamdest godina tokom koji bunjevački jezik nije bio priznat i niza izazova s kojima se suočavo Nacionalni savit od svog osnivanja, ko velik korak u ostvarivanju prava na službenu upotribu bunjevačkog jezika i pisma ističemo standardizaciju bunjevačkog jezika 2018. godine. Standardizacija je bila ključan korak u ostvarivanju mnogi drugi prava i ispunjavanju zacrtani ciljova, od objavljivanja udžbenika na bunjevačkom, gramatike za bunjevački, uvođenja nastave na bunjevačkom, do očuvanja i unapriđenja kulturnog nasliđa Bunjevaca. 
Danas su bunjevački jezik i pismo u službenoj upotribi u Varoši Subatici, di i živi najveći broj Bunjevaca, što takođe pridstavlja značajan uspih. Nacionalni savit aktivno nastoji da se unapridi situacija po pitanju službene upotribe jezika i pisma i u drugim mistima di žive Bunjevci (na primer u Somboru), iako, po popisu stanovništva, jedinica lokalne samouprave nije u obavezi da uvede bunjevački ko službeni jezik. 
Jedan od najveći izazova s kojima se suočava Nacionalni savit, al i bunjevačka zajednica, je razlika u broju građana koji se izjašnjavaje ko Bunjevci i oni koji su deklarisali da njim je bunjevački maternji jezik. Dok je Bunjevaca u Srbiji, ko što je navedeno, ukupno 11.104, svega se 3.319 građana izjasnilo da njim je bunjevački maternji jezik. Ova velika razlika izaziva zabrinutost i divani o nedovoljnoj informisanosti Bunjevaca u Srbiji o važnosti očuvanja maternjeg jezika za svaku zajednicu, pa je, svakako, najvažniji zadatak Nacionalnog savita da, svojim dilovanjom, unapridi situaciju do narednog popisa. 
Najvažniji partneri Nacionalnog savita u oblasti službene upotribe jezika i pisma su lokalne samouprave, matične službe i porodilišta, sudovi i tužilaštva, organi AP Vojvodina i državni organi. 

STRATEŠKI CILJOVI U OBLASTI SLUŽBENE UPOTRIBE JEZIKA I PISMA:
Opšti cilj: Unapriđenje ostvarivanja prava na službenu upotribu jezika i pisma
Posebni ciljovi:
· Promovisanje važnosti upotribe bunjevačkog jezika i pisma
· Ispisivanje naziva naseljeni mista, ulica, trgova i javni mista i na bunjevačkom jeziku i pismu
· Izrada baze podataka kvalifikovanog kadra za bunjevački jezik i pismo
· Unapridit znanja postojećeg kadra i obučit nove ljude
· Obezbiđivat kontinuirane obuke
· Angažovat veći broj privodilaca za bunjevački jezik
· Privod Molitvenika na bunjevački jezik kako bi se niki dilovi crkveni obreda mogli obavljat na bunjevačkom jeziku

	Aktivnost
	Učesnici
	Vrimenski rok
	Indikatori ispunjenosti cilja
	Izvor finansiranja
	Napomine



	Kampanje za podizanje svisti o važnosti upotribe bunjevačkog jezika i pisma
	Nacionalni savit
Odbor za službenu upotribu jezika i pisma
Bunjevačka matica
BIC
Udruženja građana
	5 godina (kontinuirano)
	Povećan broj Bunjevaca koji deklarišu bunjevački ko svoj maternji jezik
Povećan broj učenika koji pohađa nastavu Bunjevački jezik sa elementima nacionalne kulture

	Nacionalni savit
AP Vojvodina
Budžet Republike Srbije
Donatori
	Povećanje broja Bunjevaca kojima je bunjevački maternji jezik je jedan od najvažniji ciljova Nacionalnog savita. Zato je neophodno osmislit efikasnu kampanju koje će doprit do velikog broja pripadnika zajednice

	Izrada materijala za promovisanje bunjevačkog jezika
	Nacionalni savit
Odbor za službenu upotribu jezika i pisma
Odbor za obrazovanje
Odbor za kulturu
Odbor za informisanje
	1 godina
	Izrađen materijal za promovisanje bunjevačkog jezika: letak, video materijal, sadržaj za elektronske medije, zanimljivi spotovi o specifičnim bunjevačkim rečima, i sl.
	Nacionalni savit
Jedinice lokalne samouprave
AP Vojvodina
Budžet Republike Srbije
Donatori

	Neophodno je da, i kroz ove kanale komunikacile (takozvane ladne, jel nema povratne informacije), pripadnici bunjevačke zajednice budu informisani i podstaknuti da koriste maternji jezik. Materijale dostavit škulama, lokalnim samouprava, misnim zajednicama, ustanovama, priduzećima, dilit na bunjevačkim manifestacijama, itd.

	Organizovat tribine i radionice za učenje i promovisanje bunjevačkog jezika
	Nacionalni savit
Odbori
	2 godine
	Organizovane najmanje 2 tribine i 4 radionice godišnje
	Nacionalni savit
Jedinice lokalne samouprave
AP Vojvodina
Budžet Republike Srbije
Donatori
	Nacionalni savit mora da vrućim kanalima komunikacije (onima koji podrazumivaje interakciju) dopre do što većeg broja pripadnika zajednice. Naročito je važno da tribine i radionice vode stručni ljudi (ne nužno iz bunjevačke zajednice), da budu dobro osmišljene i zanimljive tako da što više Bunjevaca pripozna važnost nigovanja i čuvanja maternjeg jezika

	Lobirat i zastupat važnost nigovanja bunjevačkog jezika prid državnim organima i međunarodnim organizacijama
	Nacionalni savit
Odbor za službenu upotribu jezika i pisma

	5 godina (kontinuirano)
	Uspostavljena efikasnija saradnja sa državnim organima, uspostavljena saradnja sa svim relevantnim međunarodnim institucijama koje se bave zaštitom prava nacionalni manjina, naročito jezički
	Nacionalni savit
	Aktivna komunikacija sa svim državnim organima i organima lokalne samouprave neophodan je priduslov za očuvanje postojeći prava Bunjevaca i za unapriđenje prava u oblasti službene upotribe jezika i pisma. Aktivnija saradnja sa međunarodnim organizacijama (OEBS, Savit Evrope, EU, itd) je ključna za postizanje efikasni rezultata u očuvanju i promovisanju jezički prava Bunjevaca.

	Utvrđivanje el su svi nazivi (u skladu sa zakonom) u Subatici ispisani i na bunjevačkom jeziku, pravljenje  i ažuriranje baze podataka o službenoj upotribi bunjevačkog jezika i pisma u JLS
	Nacionalni savit
Odbor za službenu upotribu jezika i pisma
	5 godina (kontinuirano)
	Svi nazivi (u skladu sa zakonom) u Subatici ispisani i na bunjevačkom jeziku, napravljena i redovno ažurirana baza podataka
	Nacionalni savit

	Neophodno je stalno praćenje primine zakona u službenoj upotribi jezika i pisma i pravovrimeno reagovanje u slučaju nedovoljnog poštivanja zakona.

	Izrada baze podataka kadra kvalifikovanog za službenu upotrebu jezika i pisma i obuka novih kadrova iz  zajednice
	Nacionalni savit
Odbor za službenu upotribu jezika i pisma
	5 godina (kontinuirano)
	Izrađena baza podataka
Obučena nova grupa ljudi koji mogu da unapride oblast službene upotribe bunjevačkog jezika i pisma
	Nacionalni savit
Donatori
	Posebno je važno proširit broj pripadnika zajednice koji bi moga da doprinese unapriđenju upotribe bunjevačkog jezika i pisma


	Obučit i angažovat nove privodioce 
	Nacionalni savit
Odbori
	5 godina (kontinuirano)
	Obučena grupa privodilaca (do pet privodilaca u prve dvi godine)
	Nacionalni savit
Donatori
	Praksa pokaziva da je postojeći broj privodilaca nedovoljan da zadovolji sve potribe bunjevačke zajednice.



Smirnice za Nacionalni savit bunjevačke nacionalne manjine u oblasti službene upotribe jezika i pisma:

· Promovisat bunjevački jezik i pismo ko poseban jezik u AP Vojvodini i Republiki Srbiji
· Promovisat neophodnost nigovanja bunjevačkog jezika u zajednici
· Promovisat važnost službene upotribe bunjevačkog jezika i pisma Republiki Srbiji
· Organizovat informativne kampanje za građane iz bunjevačke zajednice
· Održavat saradnju sa lokalnim samoupravama i aktivno imenovat odgovarajuće članove u radu Savita za međunacionalne odnose
· Održavat saradnju s drugim nacionalnim savitima, priuzimat primere dobre prakse 
· Održavat saradnju s međunarodnim partnerima
· Aktivno lobirat za jezička prava Bunjevaca i efikasniju službenu upotribu jezika i pisma pred relevantnim međunarodnim organizacijama.































OPŠTE NAPOMINE ZA NACIONALNI SAVIT BUNJEVAČKE NACIONALNE MANJINE (2024 – 2029.)

· Osnivanje Bunjevačke kuće – krovni cilj Nacionalnog savita. Bunjevačka kuća omogućiće efikasnije funkcionisanje savita, al i svi drugi bunjevački ustanova i organizacija: biće misto okupljanja Bunjevaca, obezbidiće prostor za organizovanje različit manifestacija i programa.
· Lobiranje i zastupanje prava i posebnosti Bunjevaca – jedan od najvažniji zadataka Nacionalnog savita. Ko što je već naglašeno, Bunjevcima je matična država Srbija, što ima tušta pridnosti, al i nedostatke, naročito kad je u pitanju finansiranje. Stoga je neophodno hitno se povezat i pristupit organizacijama koje zastupaje, lobiraje i promovišu prava nacionalni manjina koje su u sličnoj situaciji ko Bunjevci. Tribalo bi razmotrit mogućnost pristupanja FUEN-u (Federal Union of European Nationalities), koja zagovara prava autohtoni manjina prid međunarodnim organizacijama (Evropska Unija, SavitEvrope, OEBS, UN).
·  Organizovanje kontinuirani kampanja – praksa ukaziva da je neophodno stalno informisanje građana iz bunjevačke zajednice o svim aspektima važnim za očuvanje Bunjevaca, te kampanje pridstavljaje efikasan odgovor na izazove, naročito imajuć u vidu apsolutni prioritet u održanju (i povećanju) broja Bunjevaca na narednom popisu
· Organizovanje obuka – istraživanja jasno ukazuju na nedovoljne kapacitete u svim oblastima u kojima Nacionalnim savitima nadližnosti (zbog malog budžeta je moguće angažovat ograničen broj ljudi, al je primetno i da je potribno uvećat broj ljudi koji će adekvatno da odgovore na sve potribe zajednice). Ovo se naročito odnosi na pisanje projekata, realizaciju projekata i pronalaženje donatorski sridstava.
· Uvećanje budžeta Nacionalnog savita – neophodna je stalna komunikacija sa državnim organima u cilju promine/dopune načina finansiranja nacionalni savita kojima je Srbija matična država. Na ovaj problem Nacionalni savit Bunjevaca ukazuje godinama, a potribno je da, u saradnji s drugim nacionalnim savitima koji su u sličnoj situaciji, aktivnije lobira prid organima Republike Srbije i međunarodnim institucijama za prominu načina finansiranja. Do ostvarenja taki željeni promina, neophodno je da Nacionalni savit obezbidi sridstva i iz drugi izvora, naročito kroz projektno finansiranje od strani i domaći donatora. S obzirom da je to zahtivna oblast, Nacionalni savit će tražit podršku međunarodni organizacija za obuke u pisanju projekata i pronalaženju donatora (pravljenje baze podataka).

